
Di Giok Boen Koan tiada sengadja berpapasan
lelaki berboedi. Baginda Tong Soan Tjong
menganoegrahken mantri berpahala.

—-———.mm

Sjahdan ditjeritaken Siat Lie l@en sesoe-
L[:dan]a menerima titah dari maharadja See
Liang, membawa soerat menaloek mencedjoe
" ka negri Taij Tong boeat mempersembahken
- pada sribaginda keizer, sewaktoe hendak me-
liwatin Giok Boen Koan, lebi doeloe ia oen-
djoekin segaﬁa ketrangan jang sah, baroelah

~ kemoedian maoe dikasi liwat oleh pendjaga-
" pendjaga benteng kota. -

Begitoe soeda meliwatin Giok Boen Koan,
dengen hati besar dan zonder kekoeatiran
. soeatoe apa, ampir boleh dibilang siang-
malem Siat Lie Boen menempoeh perdjala-

-‘ ,_‘(,{nan teroes-tercesan dengen spoed, tlada

- heran baroe sadja sekean hari berselang, oe-
~ toesan See Liang itoe telah masoek di Tiang

.- .An. Di mana, zonder berajalan lagi, langsoeng

‘__1a menoedjce ka pintoe besar dari kraton. -
’ Dengen perantaraan pembesar kraton, Siat

Lle Boen kemoedian telah dibawa masoek
: ~ ka dalem- kraton, mengadep sribaginda keizer

" Tg~;} Tong, mempersembahken itoe soeat

*  pernjataian menaloek.

Apabila Tong Soan Tjong soeda memba-
tja abis soerat-soerat terseboet, lantas me-
ngeloearken oedjar terhadep sang oetoesan
dengen sabdanja :

»Ja, angkaoe, negri See Liang, sedarldoe- i

loe toch tetep menghormat dan mengindahin

keradjaan Taij Tong, kaloe sadja selandjoet- :

nja bisa pegang teroes itoe kebiasaian de-
ngen tiada meroba hati dan pikiran, tentoe

djoega Tim aken perlakoeken negrimoe de-
ngen dame dan setjara persobatan jang djoe- " °
djoer. Apalagi sekarang, setelah kaoceorang -
oendjoekin pernjatain menaloek dengen se-

soenggoenja, Tim djoega pasti memperliat-
ken boedi loear biasa sembari menjamboet
pernjataan mana dengen penghargaan tinggi.
Dan sekarang, oentoek kaoepeenja ketjapean
dari perdjalanan djace, Tim hadiaken satoe
perdjamoean ketjil di dalem benteng besar,
sedeng ganti hari Tim tentoe soeda siapken
firman oentoek kaoepoenja perdjalanan poe-
lang ka negri sendiri, agar soepaja menjoe-
koepm Tim poenja maksoed hati jang_.
seet;l ‘

Abis bersabda begitoe, baginda s:gra titah °

Hong Boen Kwa boleh lantas bawa sang
oetoesan berlaloe dari kraton pergi ka ben-
teng besar oentoek menghadliri pesta per-

djamoean, samentara baginda sendiri poen
lantas moendoer masozk ka dalem astana,

- demikian djoega sekalian mantri-mantri ke-
»I}aian soeda pada boebaran, poelang ka ge-
‘dongnja masing-masing. .
* Koetika mana, itoe panglima See Liang,
Siat Lie Boen, jang bersama dengen Hong

Boen Kwa dateng di benteng Gie Lim Eng;
apabila sampe, ternjata di sitoe segala apa
lebi doeloe soeda tersedia lengkep, sedeng

~ kedatengannja ini oetoesan telah disamboet
~dengen kehormatan selajiknja oleh sekean

panglima-panglima jang diwadjibken menge-

‘palaken itoe pesta.

- Begitoelah kemoedian, di antara soeara
tetaboean jang merdoe, orang moelai doe-
doek mengadepin medja perdjamoean jang
dihadiaken oleh baginda keizer, serta makan-
minoem dengen penoe kegoembirahan serta

 sampe sepoeas-poeasnja; atawa kapan per-
‘djamoean ini berachir, Siat Lie Boen lantas -

dianter ka. tempat menginepnja jang telah

disediaken terlebi siang.

- Laen harinja, sesoeda menerima firman
baginda, Siat Liie Boen poen laloe berpami-
tan sembari menghatoerken trima kasinja atas
boedi baginda, langsoeng membawa iapoenja
pengikoet-pengikoet keloear dari Tiang An,

- brangkat pcelang ka negrinja, dengen sé-_
- pandjang djalan tiada brani beralpa, hanja

berdjalan teroes zonder menampak halangan

soeatoe apa.

Kapan iaorang sampe di Giok Boen Koan, ‘
Tjong Peng dari itoe kota sebegimana di-
ketahoei, adalah Tan Jam, koetika soeda dE
oendjoekin itoe firman dari srxbagmda, ten-
toe sadja dengen lantas memboeka pintoe
benteng boeat kasi liwat pada Siat Lie Boen
bersama sekalian pengikoet-pengikoetnja.

Tempo Siat Lie Boen soeda kelozar dari

Giek Been Koan, berdjalan teroes menoe-

djoe ka depan kira-kira tigapoeloe paal am-
poenja perdjalanan, baroclah ijaorang mela- -

loei itoe medan perang jang belon lama di -

sitoe ada dimaloemken peprangan heibat
antara pasoekan dari kedoea negri. Seliwat-
nja itoe, orang moelai masoek tapel - wates
dari See Liang Kek.

Betoel di depan moeloet benteng, Siat
- Lie Boen dengen heran menampak doea
orang lelaki jang berpakean setjara panglima
Tong, djoestroe ada lagi bertengkeran moe-
loet dengen soldadoe - soldadoe jang men-
djaga benteng.

Siat Lie DBeen sigra madj oe ka depan,
minta keterangan doedoeknja perkara jang

betoel. Itoe soldadoe - soldadoe pendjaga
benteng, lantas sadja membri ketrangan pri-
hal ini kedoea panglima Tong jang kendati
soeda dilarang serta ditjega, toch masi ber-
keras hendak paksa meliwatin benteng kota.
Samentara dari kedoea panglima terseboet,
Siat Lie Boen baroe mengetahoei, bahoea
marika itoz adalah Ma Toa dan Kang Hajj,
jang soeda sampe kemari dengen makseed
hendak mentjari Sie Peng Kwi.

,Oh,” kata Siat Lie Boen kemoedian se-

‘telah mendenger orang poenja omongan,

»seande Djiwie Tjiang Koen memang ber-
niat hendak meliwatin ini kota boeat men-
tjari pada Sie Peng Kwi, itoe djoega tiada
berhalangan soeatce apa, samentara sekarang
kedoea negri toch soeda adaken perdamean

~ serta bersobat sebegimana biasa, mendjadi
tiada perloe lagi boeat itoe segala pendja-
gaan jang keliwat dari meesti. Marilah Dji-
'wie boleh ikoet sadja padakoe meliwatin
ini benteng.” ' |

 Abis berkata begitoe, dengen membawa
pada Ma Toa dan Kang Haij, Siat Lie Boen
‘sigra berdjalan mascek ka dalem benteng,

malahan selandjoetnja, ketiga orang ini ke-
] ] d 9

~ liatan selaloe ada berdjalan sama -sama. Di
perdjalanan, Siat Lie Boen kombali lakoe-

ken pertanjaan, dengen alesan apa marika
berdoea bisa tarik pendapetan jang Sie Peng
Kwi moestinja telah dateng kemari.

Ma Toa poen laloe menoetoerken halnja
Gwi Houw seckean lama ada mengandoeng
sikep bermoesoehan pada Peng Kwi, serta
djoega ada berniat hendak mereboet dirinja
Sam Sietjia; ini sebab, boekan tiada bisa
djadi, setelah menampak itee djasa besar
soeda berhasil, atawa peprangan bekal lekas
berachir, ia lantas goenaken tipoe kedji boeat
mengeniaja, tetapi entah dengen djalan be-
gimana. '

Apabila soeda mendenger djelas ini se-
meea, Siat Lie Boen laloe berkata:

»Ja, djika menoeroet Djiwie ampoenja pe-
noetoeran ini, memang sekali ada tjoekoep
alesan boeat dipertjaja, bahoea Sie Tjiang
Koen moestinja ada dateng dalem perwa-
tesan negrikoe. Aken tetapi, tana daerah
dari See Liang, boleh dibilang ada tjeekoep
loeas dan besar, laginja pendoedoek poen
padet, sehingga di mana baeknja Dijiwie
moesti pergi mentjari, soenggoe inilah boe--
kan ada perkerdjaan gampang.”

,Kitapoenja Sie Toako kabarnja ada ter-
iket kentjeng di atas koeda jang dilaratken
keras, menoeroet kemaoean kakinja ka ini

djoeroesan See Liang,” berkata Kang Haij,

- ,tapi itoe koeda Ang Tjhong Liat Ma ada-

lah koeda sakti jang mempoenjai pengartian
sebagi manoesia; maka boleh dipertjaja, dia
pasti tiada aken terdjato di antara tana-tana
alas atawa doesoen - doesoen jang sepi, di
- dalem tangannja rajat-rajat negri biasa. Sa-
mentara hari ini, dengen tiada disengadja
bisa berdjoempa sama Tjiang Koen, laginja
- dapet berdjalan sama- sama di sepandjang

- djalan, biarlah kapan Tjiang Koen soeda
~ kombali di kraton serta mengadep maharadja,
soeka toeloeng madjoeken sedikit rapportan

~, prihal ini, kaloe -kaloe dengen perantaraian

baginda, nanti bisa lebi gampang mentjari
kitapoenja Sie Toako. Samentara atas Tjiang
Koen ampoenja boedi —pe:to‘é*’loengan, kita-
- orang tentoe tiada aken meloepaken selama-
lamanja.”
-~ Siat Lie Boen berdjandji nanti sebrapa
‘bisa tjoba menjampeken orang poenja ke-
inginan, , ' -

Demikianlah ketiga orang ini berdjalan
" teroes sampe sekean hari poela, achirnja ia-
. orang seeda masoek ka kota radja dari ne-
~gri See Liang dan langsoeng menoedjoe ka

. pintoe depan kraton besar. Di mana Siat
- Lie Boen memesen pada Ma Toa dan Kang

'Haij boeat samentara soepaja marika boleh
menoenggoe sadja di deket sitoe, toenggoe
apabila kaloe ia soeda mengadep radjanja
- dan merapportken itce hal;. ‘tentoe iantas blsa
mendapet kepsetoesann}a. | e
Ma Toa dan Kang Haij \tentoe sadja trima
baek itoe perbilangan dan tinggal menoeng-
goe di sitoe, sedeng Siat Lie Been lantas
lebi doeloe dateng mengadep Tjho Liok
Hoei di kantsrénnia. barcelah ;é;;gemoedian
masoek dalem kraton mengadep ‘maharadja,
sembari dengen berloetoet merapportken
* halnja baginda keizer dari Taij Tong dengen
ziada banjak tjerewet soeka trima pernjataan
menaloek, sekalian mengharep kekelnja per-
sobatan sebegimana jang soeda-soeda.
»Kaloe sadja kedoea negri soeda mem-
poenjain kesetoedjoean atas perdamean,”’
bersabda See Liang Ong dengen aermoeka
bersri-sti, .semandjek iniwharl dan selan-
djoetnja, seloeroeh negri pasti alamin kemak-
moeran. Tjiang Koen sekarang boleh pergi
mengaso: lebi doeloe dan toenggoe sadja
laen penetepan.” ,
,Aken tetapi, Long Tjoe,” merapport poe-
la Siat Lie Boen, ,di sini masi ada la8i se-
roepa perkara aneh jang Sin wadjib madjoe-
ken rapportan, Itoelah ada di waktoe per-

djalanan poelang, Sin kebetoelan bertemoe
‘dengen doea orang bekas panglima ketjil
~dari pasoekan Tong, bernama Ma Toa dan
+ Kang Haij; jang menerangken hendak ma-
soek dalem negri kita boeat mentjari bekas
Sian Hong bernama Sie Peng Kwi. Samentara
Sin pikir atas persobatan kedoea negri, tiada
djahatnja membawa marika ikoetdateng ber-

* sama-sama kemari, sekalipoen Sin belon me-

- ngetahoei di mana adanja Sie Peng Kwi,
" malah mengharep Long Tjoe brangkall soeka

..“

. menoeloeng marika, soepaja dapetken kesem-
petan seloeas-loeasnja oencoek menjampeken
. sang maksoed mentjari.”"
-Mendenger ini perkataan, See [iang Ong
djadi sedikit terkedjoet, seraja bersabda poela :
,Och, Sie Peng Kwi bener sekali soeda
sampe kemaril Itoe doea panglima setelah
~ njata hendak dateng mentjari padanja, tjoba-
 lah panggil marika masoek mengadep, Ko
‘maﬁ hendak menanjaken apa-apa.’
 Menoeroet itoe titah, sebentaran keliatan

, ~ Siat Lie Boen soeda bawa masoek Ma Toa

‘dan Kang Haij; berdoea orang, jang dengen
berloetoet djalanken itoe oepatjara menga-
dep maharadja. |

- Kemoedian atas pertanjean See Liang
‘ ‘Oz{g, marika poen lantas meroetoerken lebi

djace prihal pergacelan marika dengen Ste

Peng Kwi.

L Kalee begitée,"'sabdanja See Liang On’fg

dengen ketawa seneng, ,njatalah kaoeorang

boekan sadja ada mendjadi sobat kepert;a;aam;,‘
dari Sie Peng Kwi, tapi djoega ternjata mems .

poenjai prikebedjikan serta boedi - pekerti

jang tinggi, K@ djoega pantes menaro mdah’

semces;.mla

Abis bersabda begitce, baginda lantas
prenta pengiringnja pergi ka fitoe kraton
samping, silahken Peng Kwi dateng kemari,

_ siapa begitoe menampak Ma Toa dan Kang.
Heij berada di sitoe, sekoetika mdna ‘pengra~
saan sedih dan girang tjatpoer-adoek dal lem

hatinja, satoe sama laen sigra djoega salmg,ﬁf’ E

menjeritaken hal hal kedjadian selama marika.

berpisaan.

Samentara itoe, Taij Tjian Kiong Tjoe
djoestroe ada berdjalan keloear dari dalem

astana, apabila menampak ini kedjadian, atawa
sesoedanja mendapet ketrangan tentang doe-
doeknja perkara, sigra mengaéep sang ajah
sembari membilang katanja:

,Biarlah Hoe Ong djoega sekahan soeka

trima ini doea panglima, pertama soepaja

bisa menjoekoepin marika bertiga ampoenja

angen-angen tinggal berkcempoel djadi satoe, |

: sedeng kadoea bisa diharep aken Sie Tjiang
Koen nanti bertamba beta berdiam di ini
- negri,’ f

- See Liang Ong pcen menceroet sadja
voorstelnja sang poetri, maka kemoedian lan-

~ tas mengeloearken firman dan bersabda pada

kedoea orang moeda itoe:

,Ma Toa dan Kang Haij sescedanja dateng
kemari, biarlah tinggal berkoempoel pada
Sie Tjiang Koen dan dengen ini, Ko membri
anoegrahan pacda kaoeorang berdcea dengen
‘kebesaran Tian Tjeng Tjo Joe Sie Wie
Tjiang Koen! Demikianlah harep kaoeorang
soeka trima baek.”

‘Ma Toa dan Kang Haz; menerima itoe
‘ keangkatan, sembari 09t;apken trima kasi atas
_. boedinja baginda. _
= .Ong Dji ini hari bersama Sie Tijiang
Koen kebetoelan sekali ada berkoempoel di
sini,”’ bersabda poela See Liang Ong, maka
Ko merasa ada koetika baek ‘boeat mene-
~ rangken niatan hati. Ini hari sceda masoek

‘-{:-angg’alPek-gweekT)he-tjap, sedeng nanti
~ djika djato harian Tiong Tihioe, Ko hendak

mengangkat Sie Tjiang Koen mendjadi Hoe
- Ma .dan langsoengken perdjodoan dengen
~ Ong Diji. Dengen begini, boekan sadja negri

See Liang bakal mendapet pembantoe jang ,

betoel, malah djoega Ko jang tiada mem-
' poenjai poetra, toch aken ada harepan masi
kisa perolehken orang ;ang menjamboeng‘
kedoedoekan radja ini negri.”

Koetika Taij Tjian Kiong Tjoe bame sadja
mendenger ab's See Liang Ong ampoenja
perkataian, sekoetika itoe selebar moekanja
seinggan koeping tertampak berbajang warna
mera, saking maloenja tiadalah dapet ia me-
njacet b&rang sepata kata, tetapi dalem ha-
tinja traoesa dikata tentoelah ada merasa
‘sanget penoedjoe. Sebaliknja Peng Kwi itce
tempo dengen merendah, kedengeran mem~
bilang katanja

.,uebenern]a, setelah menerima Long T]oe
ampoenja’ boedi - pertoeloengan sceda me-
ngasi tempat toempangan, ada terlaloe lang-
ka boeat brani dengen tingkatan hina - dina
tjioba merambat tinggi pada kedoedoekan
jang maha-agoeng. Aken tetapi, djikaloe itoe
memangnja keloear dari firman Long Tjoe
jang soeda mengambil ketetepan pasti, Sin
tentoe tiada aken brani melanggar atawa
membanta poela.” '

Berbareng dengen abisnja ini oetjapan,
laloe ia mengatoerken trima kasi atas boedi-
nja sang maharadja. : l

‘Meliat ini kedoea orang moeda tiada nja-



— 333 —

taken pertentangan atas itoe poetoesan, See
Liang Ong tentoe sadja merasa amat girang;
sekoetika itoe djoega lantas ia menge'oearken
~ ¢itah soepaja menjediaken gedong Hoe Ma,
sedeng dajang-dajang diwadjibken menjapoe
bérsi' dan mengatoer selengkepnja kamar ke-
" manten.
_ Apabila ini cercesan sceda mendjadi tefep,
- See Liang Ong bersama Kiong Tjoe lantas
~ moendoer masoek ka dalem astananja, sedeng
"Ma Toa dan Kang Hzij mengikoet Peng Kwi
~ ‘pergi berdiam di itoe kraton:samping.
 Sang hari ada berdjalan begitoe pesat,
~ sebentaran sad;?a lima hari soeda liwat, atawa
sekarang orang telah sampe pada harian
Tiong Tihioe. |
Di astana dan di kraton, keliatan antero
Q"'terpad;ang begitoe indah, sana-sini tergan-
~ toeng kaen-kaen mera, kembang kembangan
~ Berikoet tengloleng jang gilang-goemilang,
teroetama di bagian ‘astana penoe dengen

*-'_segala goebahan jang menjedepken peman-

dengan mata. Soeara tetaboean berikoet
njanjian jang merdoe, sebentar- sebentar ke-
dengeran begitoe menghiboerken hati, sedeng
~ tari-menari jang begitoe menarik, saling-ganti
dlperwend oekin oleh sekalian banjak dajang-
dajang tjantik-molek. Dalem sekoztika mana,

tiada terlaloe salah, djika dibilang orang
seaken-aken berada di astana lang!t atawa
sorga. . ‘
Itoe tempo, See Liang Ong keliatan ber~
doeaaek di kedoedoeckannja dalem astana,
dengen kiri-kanan terapit cleh iapoenja per-
misceri dan selir - selir, samentara itoe, se-
kean dajang - dajang sama mengiringin Taij
Tjian Kiong Tjoce keloear dari astananja boeat
diberendengin dengen Sie Peng Kwi, laloe
lebi doeloe bersama-sama bersembajang me-
ngadepin lang.t dan beemi, baroe kemoedian
membri hormat ka hadepan See Liang Ong,
berserta sekalian permisoeri dan selir - selir.

Paling blakang, kapan ini oepatjara soeda
berachir, kedoea penganten itoe oleh seka-
lian dajang-dajang, sigra djoega dianter ma-
soek ka dalem kamar kemanten, di mana
orang mendjalanken oepatjara pertemoean
antara soeami dan istri.

Dijikaloe semoea apa soeda berdjalan be-
tes, hari poen telah djace malem, maka ini
sepasang merpati sigra djoega ditinggal ber-
doea-doeaan sadja dalem itoe kamar.

Koetika mana, digoenaken cleh Peng Kwi
boeat melirik parasnja sang Kiong Tjoe jang
tertampak loear biasa tjantiknja, lebi eilok,
lebi bertjahaja daripada ia ketemoeken di

laen tempat dan dengen pakean lazen dari
pakean penganten jang melengket di tce-
boehnja ini malem. Begitoe djoega keada-
annja di sekiter kamar keliatan teratoer be-
gitoe rapi dan begitoe permei, terostama
itoe randjang kemanten sesoenggoenja ada
keliatan loear biasa indah dan mentereng,
tertaboer dengen berbagi- bagi riasan jang
mahal mahal, berikoet klamboe scelaman jang
~ paling aloes, hingga bexkredep kredep me-
pjiloken mata. | |
Pelahan - pelahan, sesceda doedoek ber-
hadepan dan saling bertjakep - tjakepan ber-
. bagi soeal jang berhoeboeng dengen per-
tjintedn, baroelah Sie Peng Kwie bersama
Taij Tjian Kiong Tjoe naek ka randjang jang
tentoe sadja tiada bisa laen dari sebegimana
~ tjara - tjaranja kedoea kekasih saling oen-
djoekin tjintanja dalem artian jang bener;
tetapi boeat mana, kita boleh tracesa mem-
- beber sedjelasnja. ,
~ Semandjek itoe, njatalah Sie Peng Kwi
~soeda bergelar sebagi Hoe Ma dari See
Liang Kok, serta mendapet perindahan dan
kepertjajadan besar sekali dari maharadja See
Liang. Saben kali ada oeroesan negri jang
~ terpenting, nistjajalah paling pertama Peng
Kwi djoega jang diadjak bermoefakatan, se-

deng pikiran dan pendapetan siapa senan-
tiasa ada dihargai serta dipake.

 Sampe di sini, biarlah boeat samentara
kita tinggalken doeloe segala kedjadian di
tana See Liang, hanja marilah balik berpa-
ling tentang perdjalanannja Souw Liong dan
Gwi Hcuw, jang dengen menoeroet toenji-
nja firman dari baginda keizer, telah mem-
bawa pasoekannja brangkat kombali menoe-
djoe ka Tiang An, dengen di sepandjang
djalan tiada perna menampak rintangan soe-
atoe apa. e

Begitoe sampe di kota radja, lebi doeloe
semoea pasoekan diatoer baek pada tempat-
nja, baroe kemoedian marika berdoea sama-
sama dateng di kraton, jang djoestroe itoe
waktoe baginda Soan Tjong masibelon boe-
baren dari persidangan pagi, hingga Souw
Liong dan Gwi Hcouw dapet kesempetan
boeat teroes masoek mengadep ka dalem
kraton.

.Koen Oag Ban Swe Ban Ban Swel”
‘mengoetjap marika sembari d;acoken diri ber-
loetoet di bawah tangga. ‘ ‘

,Keng berdoea boleh berbangkit iantas dan
madjoe kemari, boeat menoetoerken di ha-
depan Tim tentang segala kedjadian serta
sesoeatoe keadain dalem peprangan tehadep

See Liang.” | |

Menerima ini titah, kedoea panglima ter-
seboet poen sigra berbangkit dan madjoe
naek ka atas, di mana Scuw Liong laloe
menjeritaken satoe-persatoe prihal djalannja
peprangan antara kedoea fihak, berserta Sie
Peng Kwi ampoenija djasa-djasa jang terbesar,

- bertkoet djoega djoemblahnja panglima dan

soldadoe-soldadoe jang binasa atawa loeka
di medan perang.

Soan Tjong saben-saben manggoetin ke-
palanja menjataken soekoer, aken kemoedian
setelah orang abis bertjerita, baginda kede-
ngeran ada bersabda poela :

. Setelah kenjataan Taij Tjiang Sie Peng
Kwi mempoenjai kebisain dan kegagahan
. serba-lengkep, laginja telah perolehken pa-
“hala-pahala sedemikian besarnja, bolehlah
~ lantas panggll mengadep itoe panglima, agar
 soepaja Tim bisa meliat begimana keadain
. romannja.”’

‘Belon sempet aken Souw Liong bisa mem-
boeka soeara, kedengeranlah Gwi Houw
terlebi doeloe soeda madjoeken rapportan
sembari oedjarnja :

- ,Moehoen Ban Swe mendapet taoe, ba-s
hoea Sie Peng Kwi maskipoen telah men-
diriken sekean pahala-pahala besar, jang pan--

tes mendapet gandjaran setimpal; aken te-
tapi siapa njana, lantaran dia itoe terlaloe
dojan sama arak, sewaktoe mabok telahme-
noenggang koeda jang agaknja djadi larat,
langsoeng menjerboe masoek di antara pa-
soekan See Liang, §ampe kedjadian binasa
di tangannja moesoe.”

Mendenger ini rapportan, - baginda djadi
merasa amat terharoe seraja mengelah napas
berkali-kali. Samentara Souw Liong jang me-
mangnja berhati lemes, tiada soeka banjak
moeloet, sekalipoen taoe kedjahatan dan ke-
tjoerangannja Gwi Houw, ia toch belaga
seperti orang tiada mengetahoei apa - apa,
serta tinggal boengkem zonder memboeka
soeara lebi djaoce. | '

.Seandenja Sie Peng Kwi memang betoel
soeda mati, ja, soedalah!”" Achirnja bersabda
lagi baginda dengen mengoendjoek keme-
njeselannja: ,,Keng sekalian jang berdjasa
telah bisa poekoel toendoek negri See Liang,
maka dengen ini, Tim anoegrahken Souw
Liong dengen kebesaran Seng Kok Kong,

sedeng Gwi Houw digandjar dengen kebe-

saran Thian He Peng Ma Tjong Koan,
begitoe djoega laen-laen panglima nanti di-
bri kenaekan pangkat, lebi djace sekalian
pasoekém jang ikoet perang bakal trima premi



sepantesnja, berikoet soeatoe pesta keramean
boeat merajaken kemenangan tentara Kkita,
di mana segala orang boleh toercet berse-
neng-seneng sepoeasnja. .

Demikianlah dengen adanjaitce keramean,
soeda membikin antero rajat pendoedoek
Tiang An, djoega dari sekean kota dan
tempat jang berdampingan, orang-orang pada
toeroet bergoembira, sekalian toeroet mera-
meken perajahan terseboet, hingga mercepa-
ken soeatoe pesta besar jang amat langka,
membikin kota radja sekean hari dan malem
terbenam dalem kesenengan. |

~Dan semandjek itoe, Souw Liong bersama
Gwi'ﬂ'chW boekan sadja soeda bisa peroleh-
ken kemoeliaan jang begitoe gilang-goemilang,
tapi djoega setiap hari marika dapet me-
‘noentoet pengidoepan begitoe seneng zonder -
‘tjapeken diri beeat mengoeroes ini-itoe.
Teroetama Gwi Houw seorang jang palin.g
merasa beroentoeng dan bersoekoer boekan
alang-kepalang, oleh kerna anggep Sie Peng
Kwi ini waktoe betoel-betoel soeda terbinasa
di See Liang, sedeng Sam Siotjia tentoe se-
kali bakal kedjadian menika poela.

lerpler begini, Gwi Houw lantas sadja
mengoendjoengin Siang Hoe, berdjoempa
pada iapoenja mertoea, Qng Oen, jang be-

gitoe soeda bertemoe, Gwi Houw laloe me-
njeritaken satoe-persatoe segala apa jang te-
lah kedjadian atas dirinja Sie Peng Kwi,
sewaktoe ada mengikoet dalem peprangan,
melawan fihak See Liang Kok. |

Tatkala Ong Oen soeda mendenger abis
tjeritanja sang mantoe, ia djadi merasa amat
girang. , , s

»Dijikaloe Sie Peng Kwi soeda terang ter-
binasa di tana See Liang. itoelah soenggoe
haroes diboeat soekoer,” demikianlah katanja
sang mertoea dengen moeka bersi-sri, ,oleh
kerna dengen kedjadian mana, boekan sadja
itoe dendeman panasaran dalem hatikoe
dapet disingkirken, tapi djoega kita sekarang
pasti bisa memboedjoek boeat Po Tjiam
mace menika poela pada laen orang, dari
golongan bangsawan atawa berpangkat. De-
~ mikian, ini poen djadi teritoeng sebagi satoe
perkara girang jang bakal bisa mengangkat
deradjat kitapoenja familie.”

,Betoel sekali,” berkata Gwi Houw poela,

Jbiarlah Gak Hoe djangan pikir riboet ini 5

satoe perkara. Sam Siotjia maoe kawin atawa
tiada, bolehlah Siauw Saij nanti jang tjoba

 pergi memboedjoek sebrapa bisa, brangkali

djoega bakal bisa diharep lebi banjak ber-
hasil.”

Ong Oen memanggoetin kepalanja seaken-
aken membenerken itoe perbilangan, sedeng
Gwi Houw setelah mengetahoei sang mer-
toea njataken setoed oenja atas itoe pikiran,
sigra djoega ia lantas berpamitan keloear
dari gedong terseboet dan balik kombali ka
kantorannja sendiri. IDi mana, ia tinggal
berdoedoek sembari memikirin daja begimana
ja harces mengambil boeat bisa menjampe-
ken sang angen-angen di hati.

Begitoe, setelah berselang sekoetika lama,
~ achir-achirnja ia poen dapetken seroepa pi-
kiran, sembari berkata seorang diri: -

»,Ada lebi baek sekarang akoe bawa sadja
satoe pasoekan soldadoe - soldadoekoe, de-
ngen diperlengkepin sama segala kebesaran
serta boeni boenian gembreng, djalan liwat
di depan lio, kemoedian lantas kasi mandek
koedakoe dan sigra masoek ka dalem mem-
boedjoek padanja dengen berbagi bagi bitjara
manis sampe hatinja bisa ketarik, apalagi
djika dia meliat begimana akoepoenja ke-
angkeran serta kemoeliaan, pastilah dia ba-
kal lebi gampang kepintjoek.” '




, XVI. =
Dalem kegoesaran, Sam Siotjia menista Gwi Houw.
Sewaktoe terkenang, Sie Peng Kwi

menerima soeraf deixia. |

Tatkala Gwi Houw soeda menetepken itoe
pikiran, sigra djoega ia membawa satoe pa-
soekan soldadoe dengen alesan boeat me-
ngadjar baris, menoeedjce ka loear kota dan
sengadja liwat di depannja itoe lio roesak,
tempat kediamannja Sam Siotjia. Di sitoe,
ia belaga dengerken sceara- soeara bentakan
dengen dibarengin oleh soeara soeara gem-
breng jang amat gemoeroeh, seolah - olah
mengoendjoekin iapoenja kean@keran serta
kebesaran paling tinggi.

Samentara itoe, adalah Sam Siotjia sedari
Sie Peng Kwi soeda mengikoet pasoekan
pergi berperang, sekean tempo telah liwat,
toch masi sadja ia tiada perna menerima
kabaran soeatoe apa dari sang sceami. Biar-
poen ia moesti menanggoeng kedinginan,
lantaran tiada dapet pakean atawa menderita
lapar, oleh kerna ketiadadn makan, tapi ia~
poenja hati jang keras dan batin jang tegee
tiadalah sekali -kali perna berkiser, kendati
seoedjoeng ramboet sekalipoen. ,

Bebrapa waktoe pada permoelaannja, me-

mang djoega sang itoe dengen djalan sem-
boeni, atjapkali mengirim orangnja dateng
menganterin sekean beras dan oewang blan-
dja, tapi Sam Siotjia jang berhati kakoe,
saben - saben soeka menolak itoe hadiaan,
malah paling blakang ia sampe tiada maoe
trima koendjoengannja sesoeatoe orang dar
gedong Siang Hoe. '
- Ja tjoema seselken percentoengann}a sen-
diri jang bernasib djelek dan seandenja ia
memang ada poenja itoe pikiran masi meng-
harep dapetken toendjangan atawa senderan
dari ajah dan iboenja, tentoelah di itoe taon,
ia tiada aken brani tentangin sang ajah de-
ngen beradoe tiga kali tepokan tangan. Se-
baliknja Lo Hoedjin jang mengarti kekerasan
hatinja sang poetri, tiada bisa berboeat laen
daripada hanja menanggoeng kepiloean hati,
diam - diam sedihin nasibnja itoe anak jang
tertjinta dengen saben-saben menepas aer-
mata seorang diri. Lo ' |
Ini sebab, Oag Sam Siotjia ]ang berdxam :
dalem itoe lio roesak, setiap hari selaen dari
pergi keloear mengambil sajoer-sajoeran atawa
* kajoe- kajoe kering, tiadalah perna orang me-
 pampak ia berada diloear pintoe, maskipoen
di loear begimana djoega kedengeran ada
keramean, oepama kata langit ambroek atawa

tana amblas, en tcch zonder keperlcean
penting, tiadalah ia maoe melangka keloear
pintoe, ketjoeali tinggal doedoek anteng se-
aken-aken orang bersemedhi dalem lio itoe.

Maka djoega, kendati Gwi Houw itoe
tempo sampe beroelang - oelang brapa kali
moendar mandir di depan lio, dengen peng-
harepan bisa bikin Sam Siotjia djadi ketarik
boeat keloear meliat, toch selaloe maksoed-
nja sia-sia belaka, oleh kerna tiada njana

sekalipoen di loear ada soeara-soeara begitoe =

rame dan riboet, tapi Sam Siotjia tinggal
diam seperti orang tiada ‘menden‘ger apa-apa.
Begitoelah, sekean hari telah liwat zonder
Gwi Houw bisa bethasil maksoednja, tetapi
ja toch belon mace poetoes pengharepan,
hanja tinggal berjakin sebegimané biasa.
Iroe hari, kebetcelan Sam Siotjia dengen
menenteng krandjang, djoestroe keloear lio
boeat pergi memetik sajoeran, sekoenjoeng-
koenjoeng ia menampak Gwi Houw dengen
menoenggang koeda dan mengepalai satoe
pasoekan balatentara ada lagi mendatengin.
Siapa, tatkala mendadak dapet liat Sam Siotjia
‘ada lagi berada di loear lio, hatinja djadi

merasa boekan maen boengahnja, pikiran dan

senoebarinja tiada lagi bisa anteng, mirip
orang jang sedeng terganggoe asabatnja,

boeroe-boeroe ia madjoeken koedanija terlebi
pesat ka depan dengen niatan hendak tjoba
menggoda atawa memikat si tjantik itoe.

-Aken tetapi, Sam Siotjia koetika meliat
Gwi Houw lagi madjoe mendatengin dengen
moeloet  tjengar-tjengir -begitoe roepa, ia
soeda bisa ' mendoega itoe lelaki pasti ada
kandoeng niatan tiada senoenoeh, sigra djoe-
ga ia balikin dirinja njeloesoep masoek pin-
toe lio dan setjepetnja menoetoep rapet dam |
dalem., = * ‘

menerxma koend;o,enganma;sang,hati merasa~
ken amat masgoel dan dengen tiada sabaran
lagi, lantas.ia prenta soldadoe - seldadoon
paksa boeka pintoe lio. |
- Tentoe sadja si eilok d adi menangis keras
setelah: hadepin itoe matjem kekasaran; se-
deng Gwi Houw koetika mana soeda lompat
toeroen dari toenggangannja, sembari me-
- langka masoek pintoe dengen ketawa ketawa'
‘dan sceara palahan, ia berkata: ,
¢ ,Sam Siotjial Oh, d;anganlah. menangis ]
Akoe ada sedikit bitjara penting jang perloe
diterangken padamoe, maka seﬁgad;a paksa
masoek-di ini lio.”" - |
- Trima kasil” Kata si ellak éengen soeara
ogah-ogahan, ,tapi akoe belon merasa per-

loe boeat meminta ketrangan dari siapa
djoega.”’ |

.Djangan kesoesoe mara, Sam Siotjia, kerna
apa jang akoe hendak bitjaraken, adalah me-
loeloe oentoek kepentinganmoe.” Demikian
berkata Gwi Houw dengen menelen loeda:
..Dengerlah, Sie Peng Kwi jang mengikoet
akoe pergi perang di See Liang, tiada kira

sewaktoe mabok dia soeda mentjoeri toeng-

‘gang koeda keloear dari pasanggrahan Kkita,
_entah ka mana toedjoeannja, melaenken tace-
tace kemoedian mendapet kabar dari spion
jang merapportken dia itoe mati terboenoe
oleh soldadoe moesoe. Sekarang hal ini telah
dirapportken terang ka hadepan sribaginda,
hingga Siang Ja bersama Lo Hoedjin rata-
rata dapet mengetahoei, serta njataken
keinginan soepaja kaoe tiada lagi terlaloe
berkoekoeh aken itoe maksoed jang bermoela,
malahan berbalik soeka pikir nasib peroen-
toengan badan seoemoer idoep, atawa bila
perloe, akoe soeka djoega berkerdja sebagi
satoe djomblang boeat berdaja sampe kaoe
bisa menika poela dengen seorang dari go-
longan bangsawar atawa erang jang ber-
pangkat besar. Na, kaloe bisa kedjadian be~
gitoe, tiadakah banjak lebi moelia ‘dan lebi
mentereng daripada persoeamiken Sie Peng

Mendenger ini perkataan, Sam Siotjia se-
mingkin-mingkin menangis keras tiada brenti-
nja, tetapi ia tiada maoe boeka soeara lagi
boeat menjaoet perkataén’»orang. ketjoeali
oetjapken berbagi-bagi makian dan nistaan
pada Gwi Houw, dinamaken si dogol kepala-
obi, tiada poenja pengartian barang satoe
kentoet, tjoema-tjoema bisanja keloearken
perkataian tiada keroean dan omongan tiada
senoenoeh boeat mengganggoe serta mem-
permaenken prempoean baek-baek. ’

. Tjis " achirnja mendamprat Sam Siotjia
sebagi penoetoep, ,kaja matjemmoce ini,
soenggoe tiada pantes berdiri sebagi satoe
mantri besar! Akoepoenja soeami mati di
tangannja moesoe, itoe toch boekan men-
djadi kaoepoenja oeroesan, perloe apa kaoe
moesti berlakoe tjeriwis di sini. Hajo, baek-
lah .lekas kaoe moendoer keloear dari sinil”
. Tetapi Gwi Houw masi sadja tebelin koe-

. - lit moekanja dan selaloe mendesek bceat

‘tjoba mendeketin badannja Sam Siotjia, sam-
pe ini njonja, bahna kedesek, achirnja tim-
boel keganasannja dan setjara kalap sigra
goenaken koekoe dari sepoeloe djeridji ta-
‘ngannja, langsoeng menjakar petja orang
‘poenja bebrapa bagian koelit moeka, dari

mana dara keliatan berketes - ketes toeroen
mengalir; selaen itoe,” ia poen merasaken
kepalanja poejeng dan matanja gelap.
Inilah sebenernja ada mendapet ‘bantoe-
-annja melaekat jang sengadja dateng meng-
geda padanja, agar dirinja itce istri jang
- setia tiada sampe . terpeda a dalem tangannja
orang kedji. e
Demikianlah Gwi Houw dengen menang-
-goeng kesakitan, apabolehboeat terpaksa ke-
loear poela dari pintoe lio itoe, menoeng-
gang kombali ' koedanja dan membawa pa-
“soekannja balik poelang ka kantorannja. Di
mana ja tinggal berdoedoek" dengen peng~
‘rasaan djengkel. £ s
- Aken tetapi, Gwi Houw toch masi belon
‘merasa kapok betoel - betoel, (Oh, memang
“bandel ] Zett.) malahan selandjoetnja itoe,
saben - saben ia masi soeka dateng ka itce
lio roesak, teroesken iapoenja perkerdjaan
memboedjoek serta mengandjoerin soepaja
Sam Sioetjia maoe menika poela, tapi sebegi-
toe banjak kali djeega moesti balik poelang
dengen sangoe sekean dampratan dan ma-
‘kian jang tiada enak. e
Samentara ini istri jang setia di ho roesak
moesti menerima sekean perlakoean boesoek
~dari orang kedji, adalah Sie Peng Kwi di

negri See Liang jang sesoeda mendjadi Hoe
Ma, ternjata kedoea soeami-istri itoe sepan-
djang waktoe senantiasa idoep roekoen di
antara gleembangnja tjinta-kasih jang anget,
apalagi orang djoestree mengalamin moe-
simnja negri makmoer dan rajat tentrem.

See Liang Ong itoe koetika soceda ber-
oesia tjoekoep tinggi, tertamba poela lanta-
ran semandjek sekean lama, di dalem kera-
~djadn senantiasa kekoerangan pembantoe
boeat toeroet mengatoer oeroesan negri,
~makanja ia sendiri terpaksa moesti berkerdja
loear biasa kerasnja, hingga pelahan-pelahan,
~ bahna ketjapean, lambat laoen ia dihinggapin
oleh penjakit tering, jang moelanja tiada bisa
‘terliat, tapi setelah memakan terlaloe dalem;
-satoe kali berdjangkit, sigra djoega tiada
dapet ditoeloeng biarpoen dengen thabib
 paling - pande,. maoepoen obat }ang palmg
mandjoer. , | ,

Achirnja, kapan badan: sakit- sak!tan arnp!r
'setenga taon, See Liang Ong kediadian w»faL
"da}em astananja.

Taij Tjian Kiong Tjoe bersama Sie Peng
Kwi tentoe sadja merasa sedih dan doeka
boekan maen. atas itoe kematian; sedeny
bila oepatjara pengoeboeran telah berdjalan
‘beres, dari sebab See Liang Ong tiada mem-

poenjai poetra-makota, maka sekalian mantri-
mantri dan panglima - panglima soeda sama-
sama moefakat menobatken Sie Peng Kwi
di atas tachta keradjaian, sebagi maharadja
dari See Liang Kok.

Bermoela Peng Kwi sama sekali tiada
mempoenjai keinginan, serta soeda tjoba
menampik beroelang - oelang, tapi blakangan
atas desekannja sekalian mantri, teroetama
andjoeran jang bernapsoe dari Taij Tjian
Kiong Tjoe, apabolehboeat ia poen kepaksa
menerima djoega dan doedoek menjamboeng
kedoedoekannja sang mertoea almarhoem,
dengen sekalian mantri-mantri tetep berker-
dja sebegimana biasa, zonderada perobahan.

Dijikaloe Sie Peng Kwi soeda mendjadi
radja, didjoendjoeng dan dihormatin oleh
rajat-rajat senegri, tjoekoeplah iapoenja ke-
moeliadn serta kesenengan, sehingga boleh
meloepaken segala keadadn dan kesoesahan-
‘nja doeloe-doeloe ; sampepoen itoe pesenan-
pesenan di waktoe hendak berpisain dari
Ong Hoedjin jang setia dan beroedjoed ke-
ras dari bilang blas taon berselang, pelzhan-
pelahan laksana dedaocnan rontok terbawa
anjoet oleh aer scengl jang mengalir deres
ka djoeroesan Timoer, - |

Ia mana bisa tace kesengsaradn heibatjang

terderita oleh sang istri. Siapa sedari men-
dapet ganggoean beroelang-oelang dari Gwi
Houw, boekan maen rasaken perm;a hati,
sakit dan gemes tiada abisnja.

.Ja,” satoe waktoe Ong Sam Siotjia dlam-
~ diam ada_berpikir dalem hatinja, ,memang
betoel tadinja soeamikoe ada ikoet masoek
soldadoe di bawah- prentanja Souw Liong
dan Gwi Houw, serta bersama - sama pergi
memoekoel See Liang. Ini waktoe, seantero
panglima dan pasoekan - pasoekan terkabar
soeda balik poelang dengen kemenangan,
ketjoeali soeamikoe sendiri jang tiada keli-
atan poelang, sesoenggcenja hal ini ada
amat membingoengken hati, djikaloe mengi-
- nget begimana Gwi Houw ampoenja sesoea-
toe perboeatan. Dia setelah sengadja dateng
 menganterin kabar padakoe, tapi kombali
sertal itoe berbagi-bagi sikep menggoda dan
kedji, njatalah terang diapcenja hati tiada
~ boleh dipertjaja, apa tiada bisa djadi dalem
mana ada terdapet soeatoe perboeatan pe-
ngeniajadn jang paling kedji? Laginja diri-
.~ koe ini melaenken ada seorang prempoean,
seande bener soeamikoe binasa lantaran per-
boeatan aniajain, begimana akoe moesti ber-
boeat dan apa dajakoe oentoek membales
sakit hatinja soemikoe ?"



-Berpikir sampe di sini, bertamba - tamba

membikin hatinja Ong Hoedjin djadi antjoer

dan peri seaken-aken diiris, tapi toch ia tjoe-
ma bisa melampiasken pengrasaan dengen
melepasken tangisan mengharoeken hati siapa
jang mendenger, atawa setiap hari tiada laen
daripada tjoema mengoetjoerken aermata.
Tapi lantaran mana, menjebabken djoega ia
~djato sakit, sampe iapoenja badan djadi be-
gitoe koeroes-kering, laksana tinggal koelit

memboengkoes toelang }ang aloem mirip

kajoe kering.

Itoe hari, e}agi'Ong “‘fﬁéed;’in kombahv-,

bersedih hati dan termenoeng- menoeng lan-
taran memikirin hal soeaminja; kebetoelan
sang dewa Thaij Pek Kim Seng ‘ada lagi
mengendrai mega, djalan liwat di atasnja itoe

lio roesak, di mana tiba-tiba ia menampak
segoeloeng hawa panasaran menemboes ma-
soek ka ‘oedara dan sekoetika itoe djoegaia

lantas menzgetaho'ei' jang Sam Siotjia sedeng
menanggoeng kesedlhan hezbat di dalem lio
itoe, e :

- Palem seked]apan sad}a. Thau Pek Klm

Seng sigra soeda meroepaken dirinja sebagi

satoe ekor boeroeng Hong Qan, terbang

melajang pergi-dateng di tenga oedara, se-
kiternja atas lio terseboet, sembari mende-

'
F Rk

ngerken soeara manoesia dengen membilang:
,Oh, Sam Siotjia! Djanganlah kaoe setiap
hari selaloe bersedih hati, itoe semoea toch
tiada bakal bisa membri keringanan kapada
kaoepoenja penderitain. Boeat sekarang ini,
bolehlah kaoe lantas menoelis sepoetjoek
soerat serahken padakoe dan akoe nanti toe-
loengm kaoe bawa anterin ka negri See Liang
boeat ditrimaken pada Sie Ping Kwi. Dengen
begini, boleh diharep pasti aken lekas dateng
itoe hari di mana kaoe soeami -istri bisa
idoep berkoempoel poela.” »
Waktoe Ong Hoedjin dengen terkoen;oeng-.
koenjoeng mendapet denger di tenga oedara
mendadak ada soearanja orang berkata-kata,
sigra djoega ia mengangkat kepalanja men-
dongak ka atas, kiranja di sitoe ada tertam-
pak saekor boeroeng Hong Gan lagi terbang
‘melajang-lajang tenga oedara. _A
.Eh,” pikirnja di dalem hati dengen me-
rasa amat heran, ,baroesan di oedara ada
kedengeran begitoe teges soearanja orang
bitjara, tapi heran kenapa toch tiada keliatan
orangnja, ketjoeali itoe saekor boeroeng,
moestail sekali Hong Gan bisa bitjara sepem
manoesia?’’ _ .
Selagi ia berada dalem kebimbangan be-
gitoe roepa, tiba- tiba kedengeran lagi sang



—_ 304 —

koerceng brt;ara

»Djangan bersangsi, Sam Sictjia ! Ha]olahy
lekas menjediaken itoe soeratl”

Mendenger begitoe, Po Tjiam baroe me-
ngarti terang dan laloe berkata seorang diri :

»ini boeroeng telah mengandjoerin akoe
boeat menoelis soerat, tapi di sini tiada ada
kertas dan piet, tjara begimania akoe bisa
mence'is.”’ A | |

Ia tinggal terpekoer sekoetika lamanja se-
perti orang jang asik berpikir. Achirnja apa-
bolehboeat terpaksa ia menggigit petja dje-
ridji tangannja sendiri, dengen itoe dara di
oedjoeng djari ia lantas menoelis soerat di
atas sebidang kaen bekas lapoema Kcen jang
baroe sadja dirobek.

Begitoelah dengen menanggoeng kesakitan
serta setjara soesah paja, bisalah djoega ia
membikin rampoeng itoe soerat dan kemoe-
dian laloe menggoeloeng mendjadi satoe
goeloengan kaen seketjilnja, baroelah ia mem-
bilang terhadep itoe Hong Gan katanja: |

»Mermbikin kaoepoenja ketjapean aken
menganterin ini soerat, akoe merasa tiada
aken dapet djalan boeat bzsa membales boedi
terseboet.”
| Samentara itoe boeroeng koetlka meliat
Po Tjiam telah rampoengken soeratnja, lantas

sadja ia toeroen ka bawah, mentjlok di atas
medja, membri kesempetan boeat orang bisa
iketin dengen baek itoe gqeloe_,ngan kaen
pada kaki kirinja, jang begitoe beres, sigra
dioega sanrg Hong Gan pentangken kedoea
sajapnja, terbang naek ka cedara dan dari
mana ia langsoeng mencedjoe ka negri See
Liang.

Adapoen Sie Peng Kwi kendati di See
Liang telah mendjadi Hoe Ma, atawa bla-
kangan doedoek lagi sebagi radja dalem ne-
grl, toch pelahan-pelahan di antara segala
kesenengan, terselip djoega kedoekaan.

Dalem hatinja, saben - saben traoerceng

ada terkenang dan memikirin pada Sam Sio- |
¢jia, tetapi kerna sekarang dirinja soeda ter-
angkat sebagi radja dalem negri, lagm;a ada
mend;adl Hoe Ma, makanja sama sekah ia -
tiada bisa dapetken kesempetan Doeat balik
poelang ka Tiang An.
- Itoe hari, selagi Peng Kwi berada di smg—
_ gasana keradjaan, hadlirin persidangan pagi,
sekcenjceng- kocnjoeng ada saekcr boeroeng
Hong Gan terbang melajang di atas oedara,
sembari, mengeloearkeh soeara seperti orang
bitjara mengoetjap katanja :

.Peng Kwi Boe Tol Sie Peng Kwi poe-
nja perboeatan amat tiada patoeti”

Ini soeara dapet didenger oleh Thaij Kam-
Thaij Kam, jang lantas dateng mengadep di
kraton, sembari merapport katanja:

~Moehoen Taij Ong meniapet taoce soe-
atoe kedjadian amat langka. Di oedara ini
waktoe ada terdapet saekor boeroeng Hong
Gan jang soeda mengeloearken perkataan V
mirip manoesia.’

Begitoe mendenger ini rapportan, Peng
Kwi lantas toeroen dari kedoedoeckannja,
mendongakin kepalanja seraja memandeng
ka atas, berer djoega di sitee ia dapet liat
satoe boeroeng Hong Gan sedeng terbang
moendar-mandir tiada brentinja, sedeng dari
moeloetnja masi sadja terdenger keloear itoe
oetjapan beroelang-oelang jang menjeboetin:
,Peng Kwi Boe Tol"

Tentoe sadja Peng Kwi jang mendenger
begitoe djadi merasa amat morka, sigra djoega
ia prenta pengiringnja lekas ambll bawa da-
teng gendewa dan anak pana.

Sebentar kemoedian, sang pengiring jang
diprenta soeda balik kombali dengen mem-
bawaken itoe barang diminta, sedeng Peng ,
Kwi dengen tiada berajalan lagl, begitoe
tjepet lantas melepasken satoe pana menoe-
djoe ka arah djoeroesannja boeroeng ter-
seboet. '

Aken tetapi, berbareng dengen itoe satoe
anak pana, tiba-tiba di sitoe soeda djato
melajang segoeloeng soerat berdara, hingga
membikin Peng Kwi ‘merasa heran boekan
alang - kepalang. Ia tjepet memboeka itoe
goeloengan, seraja membatja isinja, temjata
di atas setjoewil robekan Koen, ada penoe

dengen toelisan dari tetesen dara, janng
berboenji :

»Dipersembahken ka hadepan Hoe
Koen (soeami jang terhormat) boeat di-
batja di tempat jang berpisain begitoe
djace; :
bahoea delapanblas taon telah berse-
lang, sepandjang mana menderita ampir
riboean matjem siksadn kesengsarain
serta kemelaratan, jang tiada dapet di-
toetoerken satoe - persatoe pada ini se-
tjoewil robekan kaen.

Aken tetapi, Hoe Koen itoe taon
berpisain dengen Tjhiap, masoek sol-
dadoe dan berkerdja di bawah prenta-
nja Souw Liong dan Gwi Houw, ke-
loearken tenaga boeat membela negri,

- madjoe berperang oentoek membasmi
pembrontakan di tana See Liang. Ada-
lah Souw Liong dan Gwi Houw sedari

~siang telah balik poelang dalem kera-
djaan, tetapi Hoe Koen seorang, tlada
- dateng tengokin diri Tjhiap.

Tjhiap dengen kesetiaian dan kekera-
san hati, ridlah menanggeeng segala
reepa 51ksaan, ridlah menemma segala
kemelaratan, boeat semata - mata mem-
bela keseetjian diri, sambil mengandoeng
pengharepan atawa kepertjajain, bahoea
Toehan pasti tiada aken membikin poe-
toes sesoeatoe orang ampoenja djalan-
kehidoepan. e

Tihiap inget, dengen beradoe tiga
kali tepokan tangan menentoeken mak-
soed hati dari bermoela sampe penga-
bisannja adjal. Begiteelah dalem dela-
panblas taen ampoenja lama, tinggal
tetep menoenggoe Hoe Koen, zonder
mempoenjai hati beroba barang seee-
djoeng ramboet. Tapi tiada njana, se-
baliknja Hoe Koen agaknja berhati tega,
tiada soengkan memblakangin pri-kebe-
djikan boeat meloepaken itoe perhoe-
boengan karatan dari soeami~istri, ‘

Sesoedanja Tjhiap dari bermoela me-

laenken toedjoeken hati kapada satoe oe- -

djeed, nistjajalah begimana djoega, tiada
- sekalj-kali tega mendendem pengrasain

- menjesel maoepoen tertoesoek atas per-
boeatannja soeami sendiri, tjoema se-
mata-mata mengharep bisa perolehken
sedikit nama wangi boeat ditinggalin
pada doenia blakang.

Tjhiap poenja hormat,
¢ Ong Po Tilam

Koetika Sie Peng Kwi baroe sadja mem-
batja abis itoe soerat, sait mana, aermatanja
sigra djoega djato berlinang-linang di kedoea
pipinja, sedeng dalem hati merasaken se-
poeloe bagian sedih dan piloenja. Sekoetika
itoe djoega ia kepingin kaloe bisa, lantas
‘berada di Tiang An.

»]a, begimana djoega akoe moesti selekas-
nja brangkat ka kota radja,” demikian pikirnja
Peng Kwi di dalem hati, ,tetapi akoe tiada
boleh bitjara teroes-terang, hanja paling baek
dengen djalan memboedjoek atawa bikin
Kiong Tjoe lebi doeloe djato mabok dengen
diloloin sama arak, baroe kemoedian akoe
boleh leloeasa minggat dari ini negri dan
~ langsoeng menoedjoe ka Tiang An.”
 Seabisnja menetepken ini pikiran, lantas
~ia titah pengiringnja boeat mengoendang
Kiong Tjoe dateng di Gin An Tian, sebab
ada oeroesan penting jang hendak dibitjara-

ken.

Itoe pengiring setrimanja titah ‘terseboet,
dengen tjepet ia poen berdjalan masoek ka
dalem astana dan berselang sesaat kemoe-
dian, Taij Tjian Kiong Tjoe keliatan oleh da-
teng ka sitoe, jang begitoe soeda berhadepan
dengen sang soeami, ia lantas menanja :

. Tz2ij Ong memanggil Tjhiap dateng ke-
mari, ada oeroesan apakah jang hendak di-
roendingken 7" |

.,Sebetoelnja boekan ada oeroesan jang
terlaloe penting,” saocet Peng Kwi, .hanja
lantaran menginget Kiong Tjoe setiap hari
ada dalem ketjapean teroes- teroesan me-
mimpin balatentara boeat mengadjar vbaris:
maka Ko ini hari sengadja mengadaken soe-
atoe perdjamoean, seaken-aken boeat balesan-
nja -Kiong Tjoe ampoenja ketjapean, sekalian
soeami-istri dapet doedoek saling berhadepan
boeat makan- minoem.” | |

,Trima kasi atas Taijj Ong ampoenja
pembrian ini,” kata Kiong Tjoe, ,tentoe se-
kali Tjhiap nanti boleh iringin itoe kehenda-
kan, berbareng lajanin Taij Oag minoem~
makan.”’ i |

Abis berkata-kata, Sie Peng Kwi bersama
Kiong Tjoe lantas doedoek hadepin medja
perdjamoean di kraton Gin An Tian, de-

ngen dilajanin oleh dajang-dajang jang saben-
saben menoeangin arak, serta menjoegoeken
berbagi-bagi hidangan. Demikian selandjoet-
nja ini kedoea sceami-istri makan-mincem
dengen goembira. ,

,Sedari itoe taon,” achirnja kedengeran
'Peng Kwi ada berkata samentara lagi ma-
kan-minoem itoe, ,ada terbit peprangan an-
sara kedoea negri, jang berkesoedahan de-
ngen soeatoe perdamean, maka biarpoen ini
waktoe dalem negri ada tentrem dan rajat
idoep dengen slamet, tapi toch kitaorang
tiada-boleh-tiada wadjib mengadaken djoega
persediadn maoepoen pendjagadn, kaloe-
kaloe fihak Tiong Goan satce waktoe la-
koeken penjerangan setjara mendadak. De-
‘ngen begini, baroelah bisa diharep negri
tinggal slamet, tiada koeatir dengen penje-
‘rangan dari loear di sembarangan waktoe.”

»Oh, itoelah Taij Ong boleh tracesa ber-
koeatir,” kata Taij Tjian Kiong Tjoe, .kaloe
-sadja Tiong Goan ada timboel niatan hendak
menjerang kemari, toch dengen Tjhiap am-
~ poenja kebisaan serta kegagahan, boleh diper-
tjiaja negri kita tiada sampe mengalamin ke-
saekeran, malahan bakal tinggal slamet dan
sentosa. 4

Baroe sadja mendenger ini perkataan, de—

ngen aermoeka bersri-sri Peng Kwi tiba-tiba
berbangkit dari doedoeknja, serta ia sendiri
toeangin arak di tjangkir Kiong Tjoe, sembari
berkata :

,Mendenger Kiong Tjoe ampoenja per-
bilangan ini, soenggoe membikin Ko haro:zs
bersoekoer dan berbesar hati. Biarlah ini.
hari Ko boleh menghormatin tiga tjangkir
boeat keslametannja See Liang Kok!” |

Kiong Tjoe tiada menampik dan begitoelzh
teroes-menerces ia minoem kering tiga tjang-
kir arak beroentoen jang disoegoeken oleh
Peng Kwi. Seabis itoe, Peng Kwi masi sadja
hendak loloin poela dengen tiga tjawan lagi,
tapi Kiong Tjoe menolak, sedeng sesoedanija
‘didesek dan diminta dengen sanget oleh sang
soeami, maka Kiong Tjoe jang menginget
atas pertjintadn laki-bini, kepaksa abisin djoe-
ga itoe tiga tjangkir dengen tiada mengan-
doeng laen pikiran.

Demikian, tiadalah heran, dalem seked a-
pan sadja, Taij Tjian Kiong Tjoe achirnja
djadi mabok keras.

Kiong Tjoe membawa pasoekan, mengedjer kelcear
Sam Koan. Sie Peng Kwi dengen seadirian
mengoend;oeng n lio roesak.

Apabila Tzi; Tijian Kiong Tjoe soeda ma-
bok 'betoel - betoel, Peng Kwi poen lantas
membri titah pada dajang-dajangnja scepaja
toentoen Kiong Tjoe bawa masoek ka dalem
astana dan baringken dengen baek di atas
randjmg. Dajang-dajang itoe menerima titah,
marika poen lantas sama ~ sama éengen ati-

“ati menoentoen Kiong Tjce bawa masoek |

ka dalem astana.

Itoe tempo, Peng Kwi diam-diam berpi-
kir dalem hatinja, sesoeda Kiong Tjoe se-
kerang dalem keadaian tiada sedar aken di-
- rinja, dibawa pergi, baeklah ia lantas meng-
goenaken ini koetika bagoes boeat sigra lari
minggat dari dalem astana.

Begitoe berpikir, begitoe lekas djoega ia
laloe prenta pengiringnja bozat lantas ma-
soek ka dalem astana, sambil bawa dateng
' iapoenja pakean perang selengkepnja. Di
' mana kemoedian, ia soeda ganti pakean ke-
besaran radja dengen pakean perangnja,
djoega tiada loepa membekel Leng Tjhie
(anak pana jang boleh menggantiken sebagi

tanda prentahan dari fihak paling tmggz)]ang
diselipken pada iapoenja pinggang.

Kapan soeda berdandan beres, Peng Kwi
lantas sadja hendak menoenggang koedanja
boeat menoedjoe ka loear kraton, tapi be-
brapa orang Thaij Kam lebi doeloe telah
madjoeken pertanjaadn :

,Dijikaloe sebentar Kiong Tjoe soeda men-
doesin dan tanjaken ka mana perginja Taij
Ong, maka Sin sekalian moesti kasi penja-
oetan begimana ?"’ '

Mendenger ini penegoran, P'eng Kwi pikir__
memang djoega perkataannja sang Thaij Kam
tiada kliroe, maka ia kombali dateng ber-
doedoek di korsi keradjain, mengangkat piet
dan selekasnja menocelis beres sepoetjoek
soerat, kemoedian menjerahken pada itce
pengiring-pengiring, sembari berkata : ,

,Seande Kiong Tjoe soeda mendoesin
dan tanjaken halnja Ko, bolehlah kaoce se~
kalian menerangken baheea Ko lagi keleear
melantjong, sekalian ambil kesempetan boeat
menilik dan memereksa keadaan - keadaan
di tapel-wates. Sedeng ini soerat, bolehlah
nanti trimaken pada Kiong Tjoe.”

Abis berkata begitoe, Peng Kwi lantas
menoenggang iapoenja koeda Ang Tjhong
Liat Ma, jang dilariken keloear dari pintoe




- 3065 —

kraton, langsoeng menamba poela dengen
sekean petjoet, hingga koeda sakti itoe djadi
lari. keras mirip terbang pesatnja. Dan se-
bentaran sadja, keliatan ia soeda sampe pada
kota jang pertama. Di mana ia lantas cen-
djoekin itoe Leng Tjhie dari Kiong Tjee,
sembari mengasi alesan jang ia telech mene-
rima titah pergi keloear kota boeat soeatoe
oeroesan penting. | |

Memang djoega ada mendjadi satoe cen-
dang - oendang loemrah boeat See Liang,
kapan orang bisa mengoendjoekin Leng Tjhie,
sigra djoega Tjong Peng jang mendjaga kota
- diwadjibken boleh lantas memboeka pintoe
kota boeat kasi liwat pada itoe orang, de-
ngen tiada perloe minta laen ketrangan.

Begitoelah tiada heran, dengen moedah
Peng Kwi soeda bisa meliwatin itoe kota
jang pertama, demikianpoen boeat kota jang
‘kadoea, hingga sekarang zonder halangan
ia teleh sampe pada kota katiga, jaleh bagian
tang terpenting dari tapel-wates antara Tiong
"QGoan dan See Liang, sedeng keloear dari
sitoe, adalah kota Giok Boen Koan.

Tjong Peng dari kota terseboet, itoe koe-
tika adalah Mo Lo Tjiang Koen; siapa jang
lantaran berkoeatir bisa kemasoekan spion
dari negri See Liang, maka tiada mace sem-

barangan memboeka pintce kota, hingga
Peng Kwi poenja perdjalanan boeat samen-
tara djadi tertoenda. |

Sedeng begitoe, adalah Taij Tjian Kiong
Tjoe jang sedari minoem mabok di kraton
Gin An Tian, kemoedian dibawa masoek
dalem astana dan dibaringken pada ran-
djangnja ; tiada lama, kaloe japoenja mabok
soeda moelai ilang, pelahan-pelahan ia poen
mendoesin dan bangoen berbangkit, tapi di
sitoe dengen heran ia tiada bisa dapetken
sang soeami. la laloe panggil dateng bebrapa
orang Thaij Kam, seraja menanja :

, Kenapa Tal] Ong tiada kehatan7 Ka mana .

perginja ?"

» Laij Ong soeda keloear melantjong de-
ngen sendirian, katanja hendak memereksa
keadaan-keadaan di tapel-wates dan di sini
ada ditinggalin sepoetjoek soeratoentoek di-
persembahken ka hadepan Kiong Tjoe, soe-
paja kemoedian dapet ketrangan lebi djelas.”

Kiong Tjoe trimaitoe soerat dan laloe mem-
boeka batja, ternjata di sitoe ada tertoelis :

wSepoetjoek soerat peninggalan Ko,

terhoendjoek ka hadepan Kiong Tjoe
jang terhormat,

bahoea Ko sedari memambeeng ke-

 doedoekan keradjaan, mengoeasai se-
loeroeh tana daerah See Liang Kok,
sekean lama senantiasa menerima Kiong
Tjoe ampoenja boedi -~ ketjintaan jang
‘begitoe berat, maka maskipoen diri ada
mendjadi radja dalem negri, tetapi boeat
~ oeroesan maoepoen kepentingan negri,
tiadalah brani barang sesaat poen ber-
lakoe alpa atawa males; terlebi pcela
- aken soeal pembelain dan pendjagaan
kota, Ko selaloe harep bisa tinggal te-
goe dan terpelihara ; dari itoé, sengadja
mengambil ini kesempetan aken dengen
mata sendiri dateng menilik keadaan-
keadaan di tapel-wates.

 Djikaloe Kiong Tjoe masi sadja me-
" nginget itce priketjintadn antara soeami-
istri, soekalah selekasnja mengepalaken
satoe pasoekan ketjil dateng memboeroe
ka Sam Koan, agar seepaja di sitoe Ko
nanti bisa berdjoempa lagi dengen Kiong
Tjoe, sembari mengcetaraken soeal per-
pisain jang paling blakang.

Tetapi sebaliknja, kaloe sadja Kiong
Tjoe oendjoek ketegahan hati dengen
tiada maoe ambil perdoeli Ko poenja
permochoenan, dikoeatir See Liang boeat
keblakangan hanja bakal terpegang oleh



— 368 —

\

radja: prempoean dengen tiada poenja
pengharepan bisa madjoe atawa tinggal
koeat,”

Seabisnja membatja boenjinja itoe soerat
peninggalan, Taij Tjian Kiong Tjoe keliatan
mengoendjoek roepa seperti orang amat ter-
prandjat, sedeng dalem hatinja diam - diam
ada berpikir : -

»Sesoedanja Taij Ong memesen poma-
poma aken akoe lantas membawa pasoekan
memboeroe ka Sam Koan oentoek pertemoean
pengabisan, tiada-boleh-tiada akoe tentoe
moesti penoeken keinginannja.” |

Berbareng itoe, Kiong Tjoe lantas dateng
berdoedoek di Gin An Tian, sembari titah Ma
Toa dan Kang Haij selekasnja dateng menga-
dep. ltoe kedoea orang djoestroe koetika
mana ada sedeng riboet mentjari di mana
adanja Peng Kwi, begitoe mendenger Kiong
Tjoe ampoenja panggilan, zonder berajalan
poela iaorang laloe boeroe - boeroe dateng
mengadep di Gin An Tian.

Di mana, Kiong Tjoe telah mengoendjoe-
kin itoe soerat peninggalan pada marika.

- »Cch, Kiong Tjoe, harep mendapet taoe,”
 berkata Ma Toa setelah membatja abis soe-
rat itoe, ,bilarpoen Kiong Tjoe brangkali

tiada ingetan membawa pasoekan memboeroe
ka Sam Koan, kita berdoea toch traceroeng
aken moesti meletakin djabatan di sini boeat
ikoet pergi bersama-sama, agar soepaja tiada
sampe membikin. ketjiwa kitaorang ampoenja
pergacelan dari sekean taon.” -

,Kaloe betoel kaoeorang berdoea memang
ada ini pikiran,” kata Kiong Tjoe kemeedian,
,bolehlah lekas pergi di tangsi besar boeat
madjoeken sekean riboe pasoekan berkoeda
oentoek memboerce.” '

Apabila semoeanja soeda diatoer beres
‘atawa persiapan telah lengkep seanteronja,
- Taij Tjian Kiong Tjoe bersama Ma Toa dan
Kang Haij, laloe mengepalaken itoe pasoe-
kan berkoeda, langsoeng brangkat madjoe
dengen spoed menoedjoe ka djoeroesan Sam
Koan. ; A

Sesampenja pada kota jang pertama, sigra
djoega ia disamboet oleh Tjong Peng dari
- kota terseboet. o |
- ,Adakah Taij Ong soeda djalan liwat ini
kota ?” begitoelah menanja Kiong Tjoe de-
- ngen tiada sabaran.
~ ,Taij Ong?" bales menanja sang Tjong
 Peng dengen heran sembari -meneroesken :
.itoelah Boat Tjiang sama sekali tiada men-
dapet tace ! Melaenken taoe, kaloe ada Kiong

Tioe ampoenja Leng Tjhie, siapa sadja baroe
bisa dikasi liwat dari ini kota.”

Mendapet ini penjacetan, Kiong Tjoe lan-
tas mengarti bahoea sang sceami pasti soeda
djalan liwat ini kota dengen memperliatken
japoenja Leng Tjhie ; maka dengen tiada
menoenggoe lagi, sigra djoega ia membawa
pasoekannja memboeroe lagi sampe ka kota
kadoea. Dan di sitoe poen, orang dapet
penjacetan sama seperti ketrangan di kota
pertama. : ‘

Taij Tjian Kiong Tjoe setelah mendapet
kenjataan Peng Kwi soeda melaloein kedoea-
doeanja kota, ia ampir poetoes harepan boeat
bisa dapet kedjer sang soeami. Aken tetapi,
ia tetep menitah soepaja pasoekannja madjoe
lebi pesat lagi menoedjoe ka Gxok Boen
Koan. ,

Semcea tentara mendapec itoe prenta,
berbareng lantas pada petjoet koedanja sem- ,
bari lariken terlebi keras lagi madjoe ka de-
pan, sampe deboe-deboe di blakang marika
tertampak mengeboel-ngeboel begitoe roepa,
mirip hendak menoetoepin oedara dan ma-
tahari. |
~ Samentara itoe, Sie Peng Kwi jang lebn,
siang telah sampe di bawah benteng Giok
Boen Koan, dari atas koedanja jang dibren-

tiken di sitoe, ia qoeda berkaok-kaok dengen
soeara keras, katanja

Mo Tijiang Koenl Mo Lo Tjiang Koen?
Toeloenglah prenta boekaken pintoe Kkota,
soepaja akoce, Sian Hong, Sie Peng Kwi,
bisa lantas liwatken ini kota boeat poelang
ka Tiang Anl”

Adapoen bekas Tjong Peng dari Giok
Boen Koan jang bernama Tan Jam, darisz-
kean waktce ternjata telah dipindaken ka
laen tempat, sedeng iapoenja pengganti jang
doedoek sebagi wakil Tjong Peng di sitoe,
adalah itoe Mo Tijioe Ko, jang pembatja

brangkali masi kenal sebagi toea bangka jang

trataoe diri, sewaktoe Po Tjiam Siotjia me-
lempar Tjhaij Kice, ia posn telah toeroet
mascek dalem lspangan dengen manda koes-

mis serta djenggetnja ditjoekcer abis.

Isoe waktoe, Mo Tjice Ko lantaran men-
denger soeara-soeara riboet di loear benteng,
soeda lantas dateng naek ka atas loteng
benteng boeat memereked, begitoe mende-

.nger Peng Kwi poenja kaokan, sigra djoega

ia membilang katanja:

.Apa? Kaoe bilang kacepoenja nama Sie
Peng Kwi? Inilah heraan sekali! Sie Peng
Kwi adalah kitapoenja Sian Hong jang lebi
siang soeda mati terbinasa di See Liang. Ha,

tiadakah kaoe ini ada satoe setan-iblis jang
tioba -dateng mengganggoe kiCa, dengen
minta diboekain pintoe kota?”

,,Ach, Mo Lo Tjiang Koen I bemata pcela,
- Peng Kwi, ,,djanganlah kaoe maoe gampang
dibikin bedo oleh Gwi Houw, atawa sem-
barangan pertjaja diapoenja perbilangan jang
tiada-tiada. Orang baek toch selamanja moesti
mendapet berkahnja Toehan ; sebaliknja orang

jang mengandoeng niatan hendak mengeniaja

sesamanja, djarang sekali maksoednja bisa
ketoeroetan. Maka Lo Tjiang Koen, hareplah
soeka selekasnja boekaken ini pintoe kota, -
- agar akoe dapet lantas masoek ka dalem,
sedeng tentara- pen’gedier dari blakang soeda
ampir sampe.*

»Seande bener kace ini ada Sle Peng Kwi
jang lagi hendak poelang ka dalem negri,”
berkata poela itoe panglima toea, ,tjocbalah
kasi oendjoek salah satoe boekti jang sah.*

,,Li sini ada koeda sakti Ang Tjhong Liat
Ma jang selaloe mengikoet padakoe,* djawab
lagi Sie Peng Kwi, ,,boleh djadi Lo Tijiang
Koen djoega soeda kenal serta tjoekeep
boeat didjadiken boekti.* |

Bener djoega, setelah Mo Tjioe Ko bisa
mengenalin itoe Ang Tjhong Liat Ma, ia
djadi maoe pertjaja atas orang poenja ke-

trangan dan laloe prenta soldadce jang me-
noenggoe pintoe, boleh sigra boekain boeat
kasi mascek pada Peng Kwi. Djoestroe pada
sait baroe sadja Peng Kwi bisa melangka
masoek pintoe kota, tertampak Taij Tjian
Kiong Tjoe bersama pasoekannja poen telah
“sampe di bawah kota.
- Dengen zonder mengilangken tempo lagi,
Kiong Tjoe sigra manjoeken koedanjaka de-
pan dan dateng lebi deket ka kaki benteng,
seraja berseroe dengen soeara keras katanja :

+EBh, Lo Tjiang Koen jang ada di atas
benteng, soekalah lantas mengoendang kita-
poenja Taij Ong naek di atas boeat bitjara
sebentar dengen akoe.”

.Kacepoenja Taij Ong, he? Di sini mana
. ada terdapet negrimeoe ampoenja maharadja ?
' Sedeng jang betoel ada, melaenken negri
kita ampoenja Sian Hong, Sie Peng Kwil"

,Tiada salah!’ berkata poela Kiong Tjoe,
~Kkitapoenja Taij Ong memang betoel ada
kaocepoenja Sian Hong, Sie Peng Kwi! Dan
inilah soeda terdjadi, lantaran itce taon dia
kena dileloin oleh Gwi Houw sampe djadi
mabok betoel betoel, kemoedian orang telah
iket badannja di atas koeda serta kasi larat
ka djoercesan negri kita, jang achirnja di-
poengoet Hoe Ma oleh ajahkoe dan paling

blakang dia poen terangkat mendjadi radja
dari negri kita, jang hingga sekarang soeda
berselang 18 taon lamanja. Harl ini, Taij Ong
hendak balik poelang ka Tiang An, sedeng
akoe jang menginget boedi-ketjintaan antara
soeami-istri, terpaksa mengedjer sampe ke-
mari boeat hatoerken sedikit oetjapan atas’
perpisain kitaorang. Kaloe sadja Lo Tijiang
Koen tiada maoe silahken Taij Ong bertemoe
moeka dengen akoe, apabolehboeat kita ke-
paksa goenaken tindakan keras atawa lantas
menjerang ini kota.” |

Apabila mendenger ini penoetoeran, M:)
Tjioe Ko berpendapetan Taij Tjian Kiong
Tjoe masi tetep menjinta aken soeaminja,
maka ia lantas toeroen dari atas itoe, boeroe-
boeroe menjoesoel pada Sie Peng Kwi, sem-
bari menerangken hal itoe satoe persatoe.
Peng Kwi poen dengen tiada bersangsi-
sangsi lagi, lantas naek ka atas loteng itoe,
seraja lebi doeloe hatoerken maaf terhadep
sang istri,

»,Och, Taij Ong soenggoe berhati amat

tega dan kedjem! Dengen boedjoekan manis =~

membikin Tjhiap sampe djato mabok, laloe
zonder berpamitan poela meninggalken dirinja.
istrimoe. Sedeng kacepoenja brangkat poe-
lang Tiang An, sama sekali tiada ada me-

noetoerken sebab - sebaana lebi siang begi-
mana tiada membikin Tjhiap moesti me-
nanggoeng doeka serta peri di hati ? Dalem
Taij Ong poenja soerat peninggalan, ada
~ memesen poma- poma soepaja Tjhiap mem-
bawa pascekan dateng membeeroe ka Sam
Koan boeat berdjoempa dan sekarang de-
ngen menoeroet betoel itoe pesenan, Tjhiap
soeda sampe kemari, maka silahken Taij Ong
boleh toetoerken seterangnja apa-apa jang
. terkandoeng dalem bati, "

. Ja, Kiong Tjoe, d)anganlah kaoe tiada
. dapet mengetahoei,”” kata Peng Kwi, ,itoe
~ hari, selagi doedoek bersidang pagi di singga-
sana, sekoenjoeng - koenjoeng ada kedatengan
saekor boeroeng Hong Gan jang mengeloear-
ken soeara seperti manoesia dengen mem-
bilang beroelang-oelang: ,Peng Kwi Boe
To!” Kaloe Ko soeda mendapet denger ini
perbilangan, tentoe sadja mendjadi amat
morka dan lantas menggoenaken gendewa
memana padanja, tetapi tiada njana, - berba-
reng itoe ada djato selembar soerat dara jang
‘berasal dari boeah kalamnja istrikoe jang pert-
tama, Ong Po Tjiam. Lantaran mana, merasa
berat keloearken penocetoeran teroes - terang,
apabolehboeat zonder berpamitan lagi, Ko
kepaksa meninggalken Kiong Tjee balik pee-

lang ka Tiang An boeat menilikin.”
.Kiranja begitoe. Oh, njatalah Taij Ong
soeda bikin telantar Tjhiap ampoenja peroen-
toengan seoemoer idoep! Sesoedanja lebi
doeloe ada mempoenjai istri pertama, tiada-
lah haroes manda pasang diri boeat men-
djadi Hoe Ma dalem negrikoe. Dan sekarang,
sesozda mendjadi laki-bini lamanja delapan-
blas taon, Tjhiap tentoe tiada-boleh-tiada
tetep’ menghargai serta berkoekoeh atasitoe
perijintadn dan hoeboengan soeami-istri; se-

deng sekean lama soeda meadenger bahoea =

dalem keradjean Tiong Goan, sesoenggoenja
ada terdapet lebi banjak dorna-dorna, seba-
liknja ada sedikit sekali mantri-mantri jang
setia maoepoen djoedjoer, maka djoega

Tjhiap merasa amat berkoeatir, Taij Ong
poenja poelang ini kali di kota radja, lam-
bat-lacen pasti bakal kena dikeniaja setjara
menggelap oleh itoe mantri-mantri dorna.
Dari itoe, dengen ini Tjhiap sengadja me-
njerahken pada Taij Ong saekbr beerceng
perpati sajap emas, soepaja boleh dibawa
pergi bersama-sama, jang apabila bener-be-
ner kaoe di Tiang An sampe menampak
“bahaja maocepoen kesoekeran apa-apa, boleh-
lah selekasnja mengirim soerat dengen pe-
rantarainnja boeroceng dara terseboet; de-

ngen begitoe, Tjhiap pasti bisa gerakin pa-
soekan boeat dateng membri pertoeloengan.”
Seabisnja berkata begitoe, KiongTjoe lan-
tas talenin itoe boeroeng di oedjoeng toem-
baknja, laloe sodorken pada Peng Kwi di
atas benteng ; siapa setelah menerima baek
dan tjekel si boeroeng dara dalem tangannija,
lantas menghatoerken trima kasi seraja mem-
bilang katanja : |
,Menerima Kiong Tjoe ampoenja boedi-

ketjintaan begitoe besar, Ko tentoe tiada .

aken meloepaken boeat selama-lamanja dan
sebrapa bisa pasti mentjari djalan oentoek
membales, atawa sebegitoe lekas Ko bisa
men]ampeken angen-angen jang terkandoeng,
‘pistjajalah Ko aken selaloe mengoetamaken
persobatan serta perhoeboengan manis antara
kedoea negri. Selaennja ini, Ko sanget ber-
harep biarlah Kiong Tjoe soeka lantas balik
poelang ka negri, mendjalanken kendali serta
mengoeroes pemerentahan dengen soenggoe
hati, djanganlah sekali-kali selaloe boeat pi-
kiran Ko poenja diri.”

Lagi berkata-kata begitoe, Ma Toa, Kang
Haij keliatan sama-sama madjoe ka depan,
seraja memanggil : '
~ »7Taij Ong! Oh, Taij Ong! Tempo doeloe
kaoe pergi dengen tiada ada bajangannja,

camentara ini hari kaoe poelang zonder
membawa bekasnja. Sesoenggoenja ini mem-
bikin kitaorang merasa amat panasaran. Biar-~
poen Kiong Tjoe ada menjerahken itoe boe-
roeng dara, tapi kitaorang masi koeatir se-
waktoe Teij Ong kedjadian dikeniaja orang,
pastilah tiada ada jang menoeloeng, dari itoe
baeklah kita berdoea djoega ikoet pergi.”

,Djangan! Kace berdoea tiada perloe ikoet
akoe ka Tiang An,” kata Peng Kwi, ,boe-
kankah ada lebi baek kaoeorang dengen
komendirken pasoekan tinggal menoenggoe '.
di sini, sebab ada banjak lebi deket daripada
See Liang, hingga bila ada apa - apa, sigra
djoega itoe bantoean dengen lekas bisa di-
kasiken; tjoema Kiong Tjoe seorang diharep
selekasnja soeka balik kombali di keradjaan
boeat mengoeroes pemerentahan negri, jang
memangnja tiada boleh ditinggal biarpoen
boeat satoe hari sadja.”

Abis berkata, lantas ia serahken itoe Leng
Tihie pada Kiong Tjoe, siapa sesoedanja me-
nerima laloe menjerahken kombali pada Ma
Toa dan Kang Haij, sembari dipesen marika
tetep berdiam di sini dengen mengepalaken
itoe pasoekan jang dibawa, soepaja sewaktoe-
waktoe soeda bersiap apablla Tal} Ong per-
loe pake marika. ' -

Ma Toa dan Kang Haij djoega telah tri-
ma itoe prenta dengen segala seneng hati,
sedeng Kiong Tjoe kemoedian lanrtas poeter
kepala koedanja dan dengen sendirian brang-
kat kombali ka See Liang.

Di sini, Ma Toa dan Kang Haij poen si-
gra mengeloearken prenta aken sekalian ba-
latentara itoe mendiriken pasanggrahan serta
mengatoer beres ini- itoe. Samentara Peng
Kwi telah toeroen dari loteng benteng itce,
menoenggang sang koeda Ang Tjhong Liat
-Ma dan langsoeng lariken keras menoedjoe

Tiang An.

- Sebegimana diketahoei, ini toenggangan
.adalah saekor koeda sakti jang bisa lari keras
teroes-teroesan sebagi terbang zonder brenti,
maka tiadalah heran, Peng Kwi dalem tem-
- po begitoe pendek soeda bisa sampe pada
‘tempat jang ditoedjoei, atawa koetika ia
dateng di itoe doesoen Boe Kee Pho, tiba-
tiba ia menampak disitoe ada bebrapa orang
prempoean mengambil sajoeran, sedeng di
 antaranja itoe sekean prempoean, ia dapet
- liat ada satoe jang ampir mirip seperti Ong
Sam Siotjia, Maka lantas sadja ia hendak
madjoe menjamperin boeat adjak bitjara, tapi
sebaltknja lantaran berkoeatir ia boleh djadi
kliroe mengenalin bininja laen orang, maka-

nja boeat sekoetika ia djadi moendoer-madjoe,
sedeng dalem hati ada berpikir katanja
~ »Ini satoe prempoean, belon keroean ada
akoepoenja istri, begimana akoe boleh sem-
barang mengenalin, sedeng taro-kata, dia
betoel ada istrikce, toch sesoedanja terpisa
delapanblas taon ampoenja lama, akoe tiada
bisa mengetahoei dengen betoel begimana
diapoenja kesetiadan dan tingka-lakee. Maka
baeklah lebi doeloe akoe pantjing dan selidi-
kin diapoenja keadaan dengen menjimpang.”

Seabisnja berpikir begitoe, ia lantas lompat
toeroen dari koedanja, madjoe mengamperin
ka depan sembari mengangkat kedoea tangan-
nja membri hormat, ia berkata:

~Menoempang tanja, enso, di sini doeloe-
nja ada tinggal satoe Ong Sam Siotjia, jalah
bekas bininja Sie Peng Kwi, di mana seka-
rang dia tmggal?

Itoe prempoean jang bener djoega baekan
laen dari Sam Siotjia sendiri, mendenger ini
pertanjaan lantas mengangkat kepalanja se-
raja mengawasin ka djoeroesan oramg jang
menanja, njatalah ia itoe ada berdandan se-
tjara orang peprangan, maka kemoedian sigra
ia menjaoet katanja :

- ,Bener! Ong Sam Siotjia ada tinggal tlada
berdjacean dengen roemakoe. Tetapi apa

akoe boleh dapet tace, ada keperloean apa
berheeboeng dengen ini pertanjaan ?*

,,Oh,** djawab Peng Kwi, ,,diapoenja soe-
ami ada tinggal berkerdja sama-sama akoe
dalem satoe pasanggrahan. Ini hari akoe da-
teng kemari adalah hendak menjampeken
sepoetjoek soerat pada Sam Siotjia jang di-
titipken oleh sobatkoe itoe, makanja akoe
‘djadi menanja tempat kediamannja.*

»Kaloe begitoe,’* kata lagi Po Tjiam, , ha-
-~ replah taro itoe soerat di atas tana, soepaja
‘akoe nanti boleh toeloeng bawaken poelang
centoek sampeken poela padanja.*

.» Letapi, akoe telah dipesen poma - poma,
moesti ketemoeken orangnja sendiri baroe
boleh ditrimaken itoe soerat; kaloe tiada,
akoe kepaksa moesti bawa kombali,* begitoe
Peng Kwi berkata di achirnja.

Mendenger ini perbilangan, Po Tjiam djadi
mengira bahoea sescenggoenja orang ada
bawa soerat boeat ia, laloe mengakoe dan
- kenalken dirinja sendiri boekan laen dari
. Sam Siotjia, seraja lebi djace ia membri hor-
mat dan membilang katanja:

,Maifken! Di sini akoe hoendjoekin se-
dikit kehormatanl*

- ,,Ha, hal" berkata Peng Kwi dengen ke-
tawa, ,kiranja inilah ada Sie Toaso, tapi

biarlah djangan kesoesoe minta itoe scerat,
sebab ada sedikit perkatain jang perloe di-
kasi taoe dan dengerlah..... Biasanja Sie Toako
‘dalem sekean lama itoe terlaloe boros, soeka
boeang ocewang dengen tiada sajang pada
tempat jang tiada bergoena, hingga diapoe-
nja gadji senantiasa tiada tjoekoep dipake,
sampe kemoedian dia telah serahken soerat
ketrangan padakoe, dengen mengakoe akoce
boleh poenjaken dirimoe. Dan akoe pertjaja,
enso sendiri poen tentoe tiada aken me-
nampik.” - ’

Baroe sadja abis mendenger ini oetjapan,
sekoetika itoe djoega mendadak Po Tjiam
eendjoekin roepa begitoe goesar, alisnja be-
roepa keren dan kedoea matanja mendelik-
.delik, sedeng djeridji tangannja ada menoe-
ding begitoe roepa, sembari memaki katanja:

,Gladak koerang adjar! Apakah tiada bisa
djadi kaoe ini sebetoelnja telah mengan-
doeng hati djahat, hendak tjoerangin orang
poenja doeit dan pedajaken orang poenja
djiwa ? Soeamikoee telah titipin scerat beri-
koet sedjoemblah besar oewang perak, tapi
kaoe soeda borosken sehingga bersi sama
sekali di tenga djalan, berbalik dengen se-
tjara amat kedji, kombali kaoe niat perma-
enken bininja sobat. Hm! Ini perboeatan

doerdjana, tiadalah sekali - kali boleh dian-
tepin, akoe moesti seret kaoe ka kantoer
" pembesar negri oentoek meminta keadilan.”
Peng Kwi meliat ini glagat, serta menjak-
siken sendiri sikep jang kakoe dari sang
istri, dalem hatinja traceroeng timboel rasa
terkedjoet dengen tertjampoer kegirangan
dan terharee, achirnja lantas dengen menga-
toerken maaf, ia membilang katanja:

. »wOh, istrikoe! Ketahoeilah akoe ini se-
soenggoenja ada Sie Peng Kwil Laki-~ bini
jang telah berpisaan delapanblas taon am-
poenja lama, ini hari bertemoe moeka, apa
djahatnja menggoenaken satoe - doea pata
bitjara maen-maen, moehoenlah istrikoe tiada
mara serta soeka maafken,”

Koetika mendenger orang menjeboetken
itoe nama Sie Peng Kwi, sadt mana aermoe-
kanja Po Tjiam dari kegoesaran mendadak
beroba djadi kesedihan; tetapi itee tempeo
ja sama sekali tiada -membri penjasetan, .
hanja balikin badannja dengen tergope-gopo
lari poelang ka iapoenja lie. Di mana be-
‘gitoe melangka, berbareng pintoe lio sigra
djoega tertoetoep rapet dari dalem.

- Samentara Peng Kwi poen soeda menjoe-
~soel sampe di depan pintee, sembari mem-
bilang poela :

- Ach, istrikoe! Kenapa berbalik kantjingin
pintoe | Adakah begitoe tega hatimoe boeat

tinggalin akoe di loear pintoe?” ;
~.Ja, kaloe sadja kaoe tiada bisa menerang-
ken sedjelasnja perdjalananmoe dari bermoela
sampe achirnja,” djawab Sam Siotjia dari
dalem, ,djanganlzh kaoe harep boeat selan-
djoetnja aken bisa bertemosz moeka lagi de-
ngen akoel”

Mendenger begitoe, & Peng Kwi

pertiaja dan maee mengakoe, sesoenggoenja
sang istri ada seorang prempoean jang ber-
watek haroes didjoendjoeng setinggi- tingginja,
 bisa mendjaga kesoetjian diri dan membela
betoel prikesetiaan. Maka kemoedian ia lan-
tas menoetoerken satoe - persatoe, moelai
‘dari pertemoean di kebon blakang; hal me-
njamboet Tjhaij Kioe jang kedjadian dirinja
diperhinaken dan dikeniaja begitoe kedjem
oleh Ong Sin Siang; serta terangkepnja itoe
perkawinan dan meninggalken lio masoek
soldadoe, di mana pertama ia beroleh pahala
menaloekin koeda sakti; sampe kapada ba-
~ gian beroelang - oelang mendapetken djasa-
djasa besar, serta begimana Gwi Houw saben-
saben hendak bikin tjilaka dirinja, aken ke-
moedian ia terkeniaja sampe djato di tana

See Liang. '

Kapan Po Tjiam soeda mendenger terang
ini semoea, baroelah ia pertjaja bahoea itoce
lelaki tiada kliroe ada Peng Kwi sedjati, ba-
roelah ia maoe memboeka pintoe lio dan
silahken orang masoek..

Apabila ini soeami-istri soeda mend;alam
ken betoel itoe oepatjara pertemoean, maka
Sam Siotjia baroe dapet liat seterangnja ba-
hoea moekanja Peng Kwi sekarang ampir
penoe lebat dengen segala koemis, djenggot
dan brewokan, ia djadi merasa heran serta
terked;oet ,

»Achl“ katanja, ,,‘kaloe betoel kaee ini
ada soeamikoe, kenapa kaoe mempoenjai
djenggot begitoe pandjang sampe seinggan
dada 7' »

,Tiada salah,* membales Peng Kwi dengen
ketawa berkakakan, ,,delapanblas taon doeloe
ada satoe djedjaka tjakep bermoeka poeti,
tetapi delapanblas taon blakangansoceda ten-
toe bisa beroba sebagi satoe orang toea
jang berdjenggot pandjang.”

Sam Siotjia di Siang Hoe membri slamet hari taos.
’ Sie Peng Kwi madjoeken diri bikin

— peritoengan soeal gadji.

Tatkala Po Tjiam telah denger abis bitjara-
nja sang soeami, ia poen tinggal memang-
goetin kepalanja, atawa setelah berdiam se-
'saat, kedengeranlah ia berkata lagi:

,,Delapanblas taon lamanja, akoe men-
derita segala siksaan jang dateng menjoesoen-
tindi, tapi toch ini hari di waktoe kaoe balik
poelang, kaoe bisa menjaksiken dengen mata
-sendiri, jang akoe masi tetep tinggal berdiam
di ini lio dengen zonder meloepaken barang
seoedjoeng ramboet, itoe perdjandjian dan
itoe penetepan hati pada permoelaannja.’

,,Ja, istrikoe, memang sekali ini perboeatan
" haroes diboeat bangga,” berkata Peng Kwi,
,sedari doeloekala poen, satoe istri jang
tersoehoer bidjaksana, kebanjakan adalah
terlebi doeloe merasai berbagi kemelaratan
dan kesengsaraan, baroe kemoedian dapet
mengitjipin segala kesedepan dan kemanisan
dalem doenial Aken tetapi, istrikoe, di See
Liang akoe telah di poengoet djadi Hoe Ma
dan blakangan lagi mendoedoeki korsi ke-
radjaan itoe negri. Dari sebab mendapet




trima kaoepoenja soerat jang tertoelis dengen
dara, makanja akoe boeroe- boeroe dateng
kemari.” . '

Berkata begini, Peng Kwi sembari merogo
sakoenija, kasikeloearitoe satoe tjap keradjaan
dari See Liang Ong, oendjoekin pada sang
istri.

,Kaloe begitoe,” kata Sam Siotjia seabis-
nja meliat itoe tjap keradjaan dari mas koe-
ning, ,kaoe sekarang, njatalah ada mendjadi
radja dari negri See Liang, laginja ada me-
rangkep Hoe Ma, apakah Taij Tjian Kiong
Tjoe terhadep dirimoe, ada oendjoekin tjinta-
kasih jang setoeloesnja ?”

,Kiong Tjoe ampoenja ketjintain ada de-
ngen segenapnja hati," berkata Peng Kwi,
~waktoe dia mendapet tace akoe hendak
poelang kemari, dia masi oendjoekin kekoe-
atiran kaloe-kaloe bakal terdapet poela man-
tri - mantri dorna jang nanti mengeniaja di;?
rikoe setjara menggelap, maka dia sengadja
menganterin padakoe saekor boeroeng per-
pati mas, boeat digoenaken sewaktoe-waktoe -
perloe atawa selagi menghadepin keadain
berbahaja, lantas melepasken itoe boeroeng
boeat menganterin kabar padanja dan dia
pasti selekasnja mengirimken pasoekan ke-
mari oentoek membri pertoeloengan. Dari

sini, tjoekoeplah mengoendjcek begimana
Kiong Tjoe ampoenja priketjintadn. Laginja,
masi ada soeatoe hal jang perloe dioeroes
jalah terhadep Gwi H.uw, tiada boleh tiada
wadjib dibikin peritcengan tentang pemba-
jaran gadji dari delapanblas taon lamanja.
Djikaloe Gwi Houw nanti tiada maoe akoe-
~ hin, akoe tentoe tarik dia boeat sama-sama
mengadep baginda keizer.”

,Ja, soeamikoe,” kata Po Tjiam poela,
,boeat ini oeroesan, biarlah kaoe djangan
terlaloe keboeroe napsoe. Besok hari, ada-
lah djato pada harian Shedjit dari ajahkoe,
biarlah akce sendiri nanti koendjoengin Siang
Hoe dengen alesan mengasi slamet dan Gwi
Houw soeda tentoe moesti berada djoega
di sitoe, iniluh djadi ada satoe kesempetan
paling baek boeat lantas madjoeken itoe
peritoengan.’ | -

Mendenger ini perkataan, Peng Kwi me--
manggoetin kepalanja seaken - aken membe-
nerken orang poenja pikiran. Dan selan-
djoetnja ini soeami - istri saling bertjakepan
Jebi djaoe roepa-roepa soeal perpisaan serta
apa-apa jang berhoeboeng dengen oewet-
amnja+pettiintaan.. o F o L o o,

Besok harinja, Sam Siotjia dengen sendi-
rian laloe dateng ka gedong Siang Hoe; di

mana la disamboet oleh sekean boedak-boe-
dak prempoean jang silahken Sam Sxotua
masoek ka dalem.

»Boekankah ini hari ada shedjhitnja ajah-
koe,” menanja Po Tjiam, ,dan zkoepoenja
ajah serta iboe, apakah ini waktoe ada di
thia besarl = =

,Betoel Lo Sxang Ja berada di thia,” dja-
wab si boedak, -, tapi Hoedjin masi berada
dalem kamarnja.”

Po Tjiam poen lantas berdjalan masoek,
bener djoega di thia besar ia dapetken sang
ajah ada lagi berdoedoek di tenga - tenga
roeangan itoe. Ia laloe madjoe ka hadepan
itoe orang toea, menekoek kedoea loetozt-
nja mendjalanken kehormatan besar, sembari
mengoetjap katanja : |

~Hoetjin jang moelia, anak memoedjiken
- moga-mogahan Hoetjin beroesia landjoet tiada
~ada watesnja, berredjeki moerah aken segala
keinginan hati senantiasa terkaboell”

»Jang berloetoet di bawah itoe,” menanja
Ong Oen dengen sedikit heran, ,tiadakah
ada akoepoenja anak prempoean katiga, Po.
Tjiam 7 ' '

., Bener sekali, anak ada Po Tjiam sen-
diri I saoet sang poetri.

,»,Och, anakkoe, kedatenganmoe ini hari,

soenggoe menggirangken betoel hati ajah- -
moe,’ kata lagi Ong Qen, ,silahken ber-.
bangkit dan boleh ambxl tempat doedoek di
samping.** ., .

Menoeroet itoe prenta, Po Tjiam poen .
sigra berbangkit dari berloetoetnja, serta me-
ngambil tempat doedoek di samping ajahnja.

,,Anakkoe, soeda delapanblas taon ampoe-
nja lama, kace tiada perna mengindjek pin- -
toe gedongnja Siang Hoe,” berkata kemoe-
dian Ong Oen, ,.maka kedatenganmoe ini
hari jang ada sedikit langka, pastilah ada
berserta dengen seeatoe maksoed 7'

,Hari ini ada shedjitnja Hoetjin," saoet
sang poetri, ,,maka anak sengadja _dateng_
Paij Sioe.* =

,,Kaloe begitoe,* kata pozla si toea bangka
dengen seneng, ,nhjatalah anakkoe masi poe-
nja hati berbakti.** |

- Samentara itoe, Lo Heedjin di dalem koe-
tika menerima kabar dari iapoenja boedak-
boedak prempoean jang mengasi taoe atas
kedatengannja sang peetri katiga, dengen
zonder berajalan lagi, ia poen sigra boeroe-
boeroe dateng ka itoe thia besar. |

Po Tjiam waktoe menampak iboenja soeda
keloear, lantas sadja mendjatoken poela diri- .
nja berloetoet di atas djoebin, atawa kapan



' ini oepatjara berdjeempa telah berachir, iboe
dan poetri itoe laloe kombali berdoedoek
di samping sitoe. . =
Tiada lama kemoedian, tlba tlba seorang
penggawal pintoe soeda masoek merapport-
ken, bahoea kedoea Kho Ja telah sampe,
sedeng Ong Oen sigra djoega silahken orang
mengoendang masoek kedoea mantoenja.
Sebentar lagi, keliatanlah Souw Liongdan
Gwi Houw berbareng soeda sama masoek
ka thia besar terseboet, langsoeng membri -
hormat di hadepann kedoea mertoea lelaki
dan prempoean. ~ |
Apabila marika berbangkit dan pceter ba-
dannja, sekoenjoeng-koenjoeng Gwi Houw
- menampak Sam Siotjia ada berdeedoek di
_sitoe, tiada djaoe dari sampingnja Hoedjin,
dalem hatinja diam-diam berpikir :
»,Och, menilik glagat ini hari, tiadakah
“mengoendjoek jang Sam Siotjia agaknja tiada
- lagi beta melakonin teroes-teroesan itoe tjara -
pengidoepan sebagi satoe djanda serta ber-
~ balik pikiran hendak selekasnja menika poela?”’
- Keetika Gwi Houw lagi asik memikirin ini
- soeal,- medja perdjamoean lebi siang keliatan
“soeda tersedia lengkep, maka Ong Oen lan-
tas djoega silahken semoea orang beleh doe-
‘doek makan-mineem. ’



~— 392 —

- Demikianlah, orang liat itoe tempo Ong
Oen bersama iapoenja istri ada berdoedoek
di bagian medja seblah atas, Souw Liong
dan Gwi Houw berdoedoek di medja sam-
ping, sedeng ketiga poetri adalah berdoedoek
sama-sama mengadepin satoe medja laen.

Tenga makan-minoem itoe, ada kedengeran
Ong Oen berkata poela: e |

»Ini hari Sam Kho-nio djoestroe ada da-
teng kemari, soenggoe ada satoe koetika
baek boeat kita memboedjoek dan membri
nasehat aken dia maoe menika poela; maka
diharep djikaloe perkatain kita brangkali ada
apa-apa jang koerang meresep, soekalah Dji-
wie Hian Saij nanti toeroet menjokong de-
ngen pembitjarain jang menarik,”

,Itoelah soeda semoestinja,”” menjamboeng
Gwi Hcouw, begitoe lekas perkataian sang
mertoea berachir.

.]a, anakkoe Po Tjiam! Delapanblas taon
lamanja kaoe menderita siksaain dan keme-
laratan dalem itoe lio toea,” demikian si
kolot moelai dengen boedjoekannija, ,.sepa-
- toetnja sekarang kaoe poen soeda moesti
bisa mendoesin serta berbalik pikiran. Apa-
lagi Peng Kwi ternjata soeda binasa di See
Liang, hingga kaoepoenja pengharepan atas
dirinja telah abis sama sekali. Dari itoe,

anakkoe, paling back kaoe denger sadja dan
toeroet perkatadn ajahmoe, jang nanti tzntoe
berichtiar sampe kaoe bisa menika poela
'pada bangsawan agoeng atawa mantri be-
sar; dengen begini, tentoelah kaoce boeat
keblakangan bisa idoep seneng dengen se-
gala kedjajaan dan kemoeliain jang gilang-
goemilang.” ‘ ' ,
~Mati-idoep senantiasa ada dari takdir,
kaja-miskin semoea ada tjiptaan Toehan!"
mendjawab sang poetri dengen roepa soeng-
- goe-soenggoe, ,.dasar anak sendiri bernasib
djelek, mana ada itoe redjeki aken mampoe
merasai sesoeatoe kesenengan maoepoen ke-
moeliadn ? Biarpoen Peng Kwi ande - kata
terbinasa di See Liang, anak toch ridlah de-
ngen kemaoean sendiri jang tiada dapet di-
roba, membela kesoetjian dan kesetiaan sam-
pe mati. Pepata doeloekala poen ada mem-
bilang : ,,Mantri setia tiada aken berhamba
~doea radja, istri jang soetji tiada nanti maoce
bersoeami doea kali.” Moestail sekali Hoetjin
bisa poenja itoe hati aken meliat anak poe-
nja nama djadi tertjemar selama abad 7"
Apabila Lo Hoedjin mendenger sang poe-
tri katiga soeda mengoetjapken ini perkataan
tandes dan keras sebagi batoe, sekoetika
berbalik seselin soeaminja dan mendamprat .

,Och, kace ini toea-bangka jang terlaloe
beeta-toeli, selaloe lebi hargain kekajaan dan -
membentji aken kemiskinan, sampe sekarang
masi djoega tiada bisa beroba. Hm! Satoe
poetri dari ferdana-mantri jang maha-agoeng,
sampe tiada bisa mendjaga nama kesoetjian-
nja, apakah tiada mendjadiken bceah - ter- -
tawaan orang sedocenia?’ |

Koetika kena didamprat beg'toz roepa oleh ~

istrinja, Ong Oen poen djadi boengkem zon-
der satoe pata perkataan djoega jang iabisa
goenaken boeat menjaoet; tetapi sebaliknja
ja lantas berpaling pada Souw Liong, seraja
membilang katanja :

,Kace denger, Hian Saij, saben kah kaz

loe bitjara, Lo Hoedjin tentoe tiada perna
oetjapken omongan sedep terhadep akoe.
- Maka itoe, biarlah kaoe maoe tjoba madjoe
mémboedioek kapada Sam Siotj'a dengen
sedikit pembitjaradn jang menjotjokin.*

Menerima ini prenta, Souw Liong sigra
djoega bangoen berbangkit dari tempat doe-
doeknja, langsoeng madjoe samperin ka de-
pan medjanja Sam Siotjia: di mana dengen
soeara pelahan, ia membilang : |

.Ja, Sam Kho-nio, kaloe akoepoenja per-
kataan tiada pantes didenger olehmoe, lebi
doeloe harep kaoe soeka maifken dan dja-

ngan taro ketjil hati atas dirikoe, sebab akce
melzenken mwenoeroet titzh Gak Hoe madjoe
kemari boeat mengiringin diapoenja kehen-
dakan; sedeng perkara soeka atawa tiada
soeka, itoelah meloeloe ada bergantoeng atas
kaoepoenja kepoetoesan sendiri, akoe sama
- sekali tiada berniat boeat memaksa atawa
‘memperkosa orang poenja anggepan hati.”
_ ,Bener,” saoetnja Po Tjiam, ,Toa Tjihoe
-memang ternjata ada orang jang mengarti
betoel prikebadjikan serta keadilan, demikian-
poen halnja Peng Kwi jang toercet masoek
soldadoe serta madjoe perang oentoek mem-
bela negri, di mana Gwi Houw beroelang-
oelang dan dengen goenaken berbagi - bagi
tipoe kedji hendak mengeniaja, baek djoega
selaloe ada mendapet pertoeloengan dari
Toa Tjihoe, sehingga dia terloepoet dari
bintjana, membikin djoega Mozij haroes ber-
trima kasi dan bersoekoer banzjak atas pe toe-
loengan-pertoeloengan mana. Dan ini semoea,
adalah Moaij mendapet taoe, setelah Peng
Kwi kemaren balik poelang di dalem lio."”
Waktoe Souw Liong mendapet denger
- Peng Kwi soeda poelang, dalem hatinja
“mendjadi bertamba - tamba boengah, serta
toeroet bersoekoer boekan maen, aken ke-
moedian lantas balikin dirinja, kombali lagi

ka iapoenja tempat doedoek, seraja membis
lang pada sang mertoea, katanja:

,Sesoenggoenja Sam Siotjia ada soeker
sekali boeat bisa dibcedjoek.”

Ong Oen poen lantas prenta lagi pada
Cwi Houw boeat pergi memboedjoek, siapa
begitoe mendapet trima itoce prenta, dengen |
rocepa amat goembira dan aermoeka bersri-
sri, serta djoega dengen tindakan dan leng-
gang jang dibikin - bikin, sigra madjoe ka
depan., 4 |

,Oh, Sam Kho niol’ katanja dengen roe-
pa tjeriwisan begitoe soeda berada di ha-
depannja Po Tjiam, ,biarpoen kaoepoenja
maksoed dan ambekan ada begitoe keras dan
tegoe, tetapi menentangin atawa membang-
kang Lo Sin Siang ampoenja prenta, itoelah
 bisa dipersalahken sebagi satoe anak jang
tiada berbakti. Dari itoe, soekalah mende-
nger Dji Tjihoe ampoenja nasehat, persetan
jtoe segala ambekan dan toed}oean jang ter-
laloe kolot serta tiada berarti; agar soepaja
diri- sendiri bisa terloepoet dari penang-
goengan lapar dan dingin.” ‘ "

Barce sadja mendenger Gwi Houw oe-
tjapken ini perkataan, dalem hatinja Sam
Siotja sigra djoega timboel pengrasaan mor-
ka, mendongkol, getcen dan gemes, tera-

doek djadi satoe. , ;
oHm1"' memaki Po Tjiam dengen amat
sengit, ,dalem koepingkoe kaja lagi men-
denger entah binatang apa soeda melepas-
ken kentoet boesoek di sini. Koerang adjer,
itoe binatang kiparat!” "
Mendapet ini nistaian dan makian dari Sam
Siotjia jang begitoe tiada enak, Gwi Houw
djadi goegoep serta bingoeng, tapi kepaksa

berkata djeega :

. ,wAch, Sam Kho- nio soenggoe keterlaloean
sekali! Orang dateng membcedjoek dengen
‘bitjara manis, tapi kaoe berbalik boeka moe-~
loet menjemprot orang dengen makian me-
njakitin hati1”’ |

Po Tjiam belaga baroe mace memoeter
badannja, sembari mengawasin sebentar, la-
loe kemoedian berkata lagi dengen ketawa
‘adem : | -

»Kiranja di sini ada Gwi Houw jang se-
deng bitjara tra-keroean! Hariini Sam Kho-
nio sengadja mengindjek poela djoebinnja
~gedong Siang - Hoe, selaen pertama ingin
- membri slamet pada ajah dan iboekoe, ada-
" lah kadoea sengadja dateng hendak mem-
- bikin peritoengan padamoe dari oewang ga-

‘djian selama delapanblas taon, tapi kaoe

sebaliknja mace belaga seperti orang tiada



— 398 —

mengartl
~ .Djika orangnja masi ada, gadjiannja poen
tentoe masi teroes; kaloe orangnja mati, ma-
na ada itoe gadjian boeat ditrimaken pada-
moe. Ha, roepanja kaoe ini soeda moelai
edan tersebab kemiskinan 1"
- Berbareng dengen ini oet]apan,‘ ia lantas
i:)Geter badannja balik kombali ka iapoenja
tempat doedoek, seraja mengadep ka djoe-
roesan sang mertoea, ia berkata: |

+Menilik Sam Kho-nio ampoenja adatjang
begitoe kakoe, soenggoe-soenggoe tiada ada
harepan aken bisa membikin diapoenja mak-
soed hati berkiser atawa beroba sedikitpoen.”

,Ja,” menimbroeng Lo Hoedjin dengen
roepa kcerang seneng, .memang djoega ti-
ada ada djalan lebi bazk daripada ,masing-
masing orang koedoe menjapoe sadja itoe
saldjoe di depan pintoce roema sendiri, dja-
ngan maoe memperdoeliken itoe emboen di
atas genteng roema laen orang.”

'Koetika mana, Sam Siotjia keliatan me-
noeding dengen djeridjinja pada GWA Houw
dan memaki poela:

»,Hm 1 Kace ini kepala andjing, djanganlah
tjoba merat keloear dari Siang Hoe!l Sam
Kho-nio sebentar aken balik kombali boeat

 bzrdjoempa padamoe.”

Berbareng berkata begitoe, ia keliatan te-
lah berbangkit dan bertindak keloear dari
gedong Siang Hoe dan langsoeng berdjalan
pergi dengen setjepetnja. Tinggallah Gwi
Hauw di sini jang setelah di semprot abis-
abisan oleh Po Tjiam, malah ada ditamba-
~ ken bahoea ia aken lekas kombali, bermak-
 soed seaken-aken hendak mengoeroes pan-
djang hal jang dibitjaraken tadi, ia djadi
 menggroetoe dengen mendongkol :

.Akoe toch ada memangkoce kebesaran
sebagi Thian He Peng Ma Taij Goan Swe,
- moestail moesti takoet beroeroesan dengen

kaoe, istri dari satoe pengemis?’

' Samentara itoe, Sam Siotjia dengen sen-

~ dirian telah balik poelang ka iapoenja lio,

menjeritaken pada sang soeami tentang se-
~ gala kedjadian dalem Siang Hoe.

Kapan Peng Kwi soeda mendenger abis
itoe penoetoeran, dalem hatinja boekan
alang-kepalang mendongkol dan gemesnja,
lantas berkata kemoedian:

- ,Djika demikian, baeklah akoce lantas ikoet
~ padamoe boeat sama-sama koendjoengin
Siang Hee.” ‘

Begitoelah tiada lama kemoedian, ini soe-
ami-istri keliatan soeda sampe di Siang Hoe
dan Sam Siotjia langsoeng membawa Peng

Kwi masoek teroes ka itoe thia besar. Di
- mana lebi doeloe iaorang djoempaken Lo
Hoedjin, baroe kemoedian mengambil tempac
doedoek di satoe samping. ‘

 Jtoe koetika, Ong QOen jang berdoedoek;
di seblah atas, lebi siang soeda menampak
_ini semoea, lantas sadja ia memboeka soeara
dan menanja: ’ o

»Anakkoe Po Tjiam, orang jang Iagl ber~ .
doedoek di podjokan kanan dari roeangan
ini, sebenern}a siapakah 7

,Itoelah ada ajahkoe ampoenja Klasazj jang
katiganja,” saocet Sam Siotjia, .namagnja
Sie Peng Kwi, jang baroe sadja kemaren
balik poelang ka negrinja.” ' '

~ Oh, kiranja Sie Peng Kwi soeda poelang,”
kata Ong Oen, ,biarlah tjoba dlpreksa terang
entah bener entah palsoe.”

. ,Betoel, Gak Hoe,"” men}amboeng bitjara
Souw Liong, ,biarlah Gak Hoe tinggal ber-
sabar, mantoemoe aken tjoba madjoe preksa,
bener atawa palsoenja pasti lantas ketahoean.”

CAken dlSGmbOeng)p o

